
  فریق التفریغ بموقع الطریق إلى الله
 یـــقـــدم

 

  "صرخات للغافلین"من سلسلة  
  )9(صرخات للغافلين 

  )باللهجة المصرية(

  حازم شومان :لفضیلة الشیخ 

  http://way2allah.com/khotab-item-118675.htm  :رابـط الــمادة 

  عليكم ورحمة االله وبركاته السلام

الحمد الله وكفى وصلاةً وسلامًا على عباده الذين اصطفى، اللهم لك الحمد كله ولك الملك كله وبيدك الخير كله 

على الحبيب محمد وعلى أزواجه أمهات المؤمنين وعلى ذريته وآل بيته إنك  وإليك يرجع الأمر كله، اللهم صلِّ 

  :حميد مجيد، أما بعد

وهي الجزء الثاني من  -سبحانه وتعالى-أخواتي في االله، الحلقة الثالثة من تدبرات في سورة ق بإذن االله إخواني و 

  .دورة صرخات للغافلين

  

  خطة عشرية من أجل استخراج كنوز سورة ق

النهاردة يا جماعة إحنا قلنا فيه خطة عشرية هنمشي بيها، عشر خطوات من أجل استخراج مفاتيح كنوز سورة ق 

  .- سبحانه وتعالى-ذن االله بإ

  الإعجاز التغييري في سورة ق: الخطوة الأولى-      

خدنا لحد دلوقتي الخطوة الأولى الإعجاز التغييري في السورة قلنا إللي ربنا فتحل له جنة سورة ق خذ قرارات  

السورة دي وربنا فتح لنا  فهمنا غيرت حياته أد إيه، إتقلبت حياته وصل لربنا بسبب السورة دي أد إيه، نتشوق، لو

  .ده الإعجاز التغييري للسورة! باب الجنة بتاعة سورة ق حياتنا ممكن تتغير أد إيه؟

  زمن السورة وعلاقته بالسيرة النبوية: الخطوة الثانية-      

ة أنها نزلت في بعد كده الخطوة التانية خدناها زمن السورة وعلاقته بالسيرة النبوية وقلنا إن سورة ق هناك شواهد قوي

عام الحزن إللي هي أسود لحظة في السيرة النبوية كلها، يبقى زمن السورة بدأنا نحاول ندرسه ونوصل إنها في عام 

  .الحزن

  

  الترابط الموضوعي لسورة ق: الخطوة الثالثة-      

ا ترابطات السورة الخطوة الثالثة خذنا الترابط الموضوعي لسورة ق، إعجاز وضع سورة ق في المصحف كله وخدن

  .مع كل السور إللي حواليها، يبقى كده كإن في هليكوبتر فيو كده نظرة شاملة خذناها عن السورة

  الترابط الموضوعي العام في السورة: الخطوة الرابعة-   

تتكلم عن الترابط الموضوعي العام، إيه موضوع السورة وقلنا إن السورة ب: وبعد كده قمنا داخلين في النقطة الرابعة

 "كُنتَ فِي  لَقْدْ "أخطر مرض بيضيع الإنسان وأكثر مرض محتاجين إن إحنا نفوق منه ونتعالج منه وهو مرض الغفلة 

غفلة نكرة للتعظيم، كنت  "كُنتَ فِي غَفْلَةٍ   لَقْدْ "كأن واحد مدفون جوة سرداب كأن واحد غرقان جوة بحر، : في

اهد الرهيبة الأخروية إللي إنت كنت مش داري بيها ولا راضي تسمع عنها هذه المش "مِّنْ هَذَا". غافل غفلة رهيبة

  .، شُفت كل حاجة ولكن بعد ما فات الأوان22:ق "فَكَشَفْنَا عَنكَ غِطاَءَكَ فَـبَصَرُكَ الْيـَوْمَ حَدِيدٌ "

  

  الخريطة الذهنية لسورة ق: الخطوة الخامسة-   

وة الخامسة في الخطة العشرية لفهم سورة ق بإذن االله، هنبدأ مع إنهاردة إن شاء االله بإذن االله هندخل في الخط

هناخذ الخريطة الذهنية للسورة، ركزوا معاي بقى . بعض في الخريطة الذهنية للسورة أو الترابط الموضوعي التفصيلي

يعني إحنا  دلوقتي يا جماعة، دلوقتي إن شاء االله بقى يعني هيبقى الصورة على الشاشة قدامكم هي صورة المصحف،

ماشيين على المصحف بتاع الملك فهد، يعني ماشيين على صورة المصحف بتاعة الملك فهد، فركزوا معاي صورة 

  .الخريطة الذهنية لسورة ق -بإذن االله-المصحف أنا هشرح لكم عليها إن شاء االله 

  

  أجزاء سورة ق

  سورة ق بتتكون من مقدمة وخاتمة وشوطين

   5آية  إلى 1من آية : المقدمة -

بوُا باِلْحَقِّ لَمَّا جَاءَهُمْ فَـهُمْ فِي أَمْرٍ مَّريِجٍ "، لحد آية خمسة 1:ق" ق وَالْقُرْآنِ الْمَجِيدِ "من أول آية واحد  " بَلْ كَذَّ

  .، يبقى دي المقدمة من آية واحد لآية خمسة5:ق

      15إلى آية  6من آية : الشوط الأول-  

أَفَـعَيِينَا باِلْخَلْقِ الأَوَّلِ " 15، لحد آية 6:ق" أَفَـلَمْ ينَظرُُوا إِلَى السَّمَاء فَـوْقَـهُمْ "ستة  بعد كده الشوط الأول من أول آية

  .15لحد آية  6، يبقى الشوط الأول من أول آية 15:ق" بَلْ هُمْ فِي لبَْسٍ مِّنْ خَلْقٍ جَدِيدٍ 

  36إلى آية  16من آية : الشوط الثاني-   

لَهُم مِّن " 36، لحد آية 16:ق" قَدْ خَلَقْنَا الإِنسَانَ وَنَـعْلَمُ مَا تُـوَسْوِسُ بهِِ نَـفْسُهُ وَلَ " 16من أول آية    كَمْ أَهْلَكْنَا قَـبـْ

هُم بَطْشًا فَـنـَقَّبُوا فِي الْبِلادِ هَلْ مِن مَّحِيصٍ    36لـ  16، يبقى الشوط الثاني من 36:ق "قَـرْنٍ هُمْ أَشَدُّ مِنـْ

   45إلى آية  37من آية : الخاتمة -   

رْ باِلْقُرْآنِ مَن يَخَافُ وَعِيدِ " 45لحد آية  ،37:ق" إِنَّ فِي ذَلِكَ لَذكِْرَى لِمَن كَانَ لَهُ قَـلْبٌ " 37من أول آية   "فَذكَِّ

  .، الخاتمة45:ق

  .يبقى إذًا سورة ق تتكون من مقدمة وخاتمة وبينهم شوطين بدأت بالقرآن وختمت بالقرآن، 

  

   5إلى آية  1آية  من آيات المقدمة

  .، ركزوا معايا كده عالشاشة، بتتكلم عن إيه5لآية 1تعالوا بقى يا جماعة أما نشوف المقدمة من آية 

  

  بداية السورة قسم بالقرآن -    

: ، القرآن المجيد1:ق "وَالْقُرْآنِ الْمَجِيدِ " حرف محدش يعرف معناه "ق"أول حاجة الدخلة دخلة تُجعز يا جماعة، 

عني المكونين بتوع الآية الأولانية يجعزم، الحاجة الأولانية االله رب العالمين الحكيم إللي كل كلامه له حكمة قسم، ي

بيقولنا حرف إحنا واثقين إن له حكمة بس إحنا مش فاهمينه وبعد كده وإنت مش فاهم ومستغرب لكن مسلم 

  "وَالْقُرْآنِ الْمَجِيدِ  نفسك للقرآن تلاقي الملك بيقسم

  

الناس " أقسم باالله العظيم: "يل كده إنت رايح تاخذ مثلاً محاضرة أو خطيب الجمعة طلع على المنبر أول حاجةتخ 

أقسم باالله : "أما بداية الخطبة الخطيب بيرفع إيده وبيقول! هو إيه ده؟ هو البداية سخنة أوي كده ليه؟: هتتشد معاه

وَالْقُرْآنِ "الموضوع مهول، أهي دي بداية سورة ق يا جماعة،  ده لا بد إن! ، أمال الخطبة بتتكلم عن إيه؟"العظيم

  "الْمَجِيدِ 

  .االله يقسم بالقرآن  

  

  قسم على أن االله يعلم كل شيء -     

هُمْ "بيقسم على إيه؟ على   ، االله يقسم أنه يعلم ذرة تراب كل واحد مننا بعد ما 4:ق " قَدْ عَلِمْنَا مَا تنَقُصُ الأَرْضُ مِنـْ

تحلل ويبقى تراب وتتوزع ترابه ما بين مشارق الأرض ومغاربها، يعلم ذرة تراب جسمِك وجسمَك هتروح يموت وي

  فين بعد الموت، القرآن هو علم االله، وربنا بيقسم بالقرآن إللي هو علم االله على إيه؟ 

هُمْ " م راحت فين عشان هيجمعها ذرات ، علم االله حتى بذرات تراب الأجسا4:ق " قَدْ عَلِمْنَا مَا تنَقُصُ الأَرْضُ مِنـْ

تراب كل  جسم هيجمعها في الجسم ده عند البعث، يبقى االله يقسم بالقرآن إللي هو علم االله على أنه يعلم كل 

، االله يستدل بعلمه المذهل إللي في فالبداية قسم بعلم االله على علم االلهشيء ويعلم ذرات تراب أجسادنا فين، 

يعلم أن صاحب هذا القرآن يعلم كل شيء على أنه يعلم كل شيء حتى ذرات تراب القرآن، إللي يقرأ القرآن 

  .الأجساد

  

  عناد أمام الرسول وعناد أمام القرآن من أهل الباطل-      

  :طيب أمام هذا القرآن المذهل بقى وأمام هذه الظاهرة المجيدة كان رد الفعل قمة العناد، إثنين بل 

بوُا باِلْحَقِّ لَمَّا جَاءَهُمْ " .2        2:ق "اءَهُمْ مُنذِرٌ بَلْ عَجِبُوا أَن جَ " .1       5: ق " بَلْ كَذَّ

  .يبقى عناد أمام الرسول ،2:ق "بَلْ عَجِبُوا أَن جَاءَهُمْ مُنذِرٌ "يبقى  

بوُا باِلْحَقِّ لَمَّا جَاءَهُمْ "و     .عناد أمام القرآن 5: ق " بَلْ كَذَّ

ولا راضيين يصدقوا القرآن وقاعدين يثيروا شبهات حوالين الإثنين هي دية المقدمة يا يبقى لا راضيين يصدقوا النبي  

  .جماعة، المعجزة نازلة من السما وهما في قمة العناد أمامها

  

      15إلى آية  6من آية : الشوط الأولأيات  

  بداية الشوط الأول نقلة في الآيات-          

نفاجأ الشبهات وعلى هذا العناد ويرد على شبهاتهم أمام الرسول وأمام القرآن، كان متوقع إن القرآن يرد على هذه 

 6من أول آية  إن الشوط الأول فجأة دخل وقطع الكلام في الجدال تماما والشوط الأول نقلنا نقلة تانية خالص

  9:ق "وَنَـزَّلْنَا مِنَ السَّمَاء مَاء مُّبَاركًَا" ،7:ق "وَالأَرْضَ مَدَدْناَهَا" ،6:ق "أَفَـلَمْ ينَظرُُوا إِلَى السَّمَاء فَـوْقَـهُمْ "

  

  لاتُستدرجوا لجدال أهل الشبهات: درس للدعاة -       

هو إيه ده؟ كإن ربنا يا جماعة بيوجه الدعاة، بيقلهم لما تلاقوا في ناس قاعدين يجيبوا شبهات ضد الدين أو تجي  

نا ممكن واحدة محجبة وأخلاقها وحشة ما ممكن، واخدة تكلمي واحدة صاحبتك تقلك أنا مش مقتنعة بالحجاب أ

  بالك؟

اوعوا تُستدرجوا في الجدل مع إللي بيدوا شبهات أول ما تيجوا تدعوهم إلى االله، ليه؟ لأن المشكلة مش عقلية،  

  .اوعوا تفتكروا إن المشكلة عقلية فعايزة جدل ورا جدل ورا جدل، المشكلة قلبية في القلب

  

  لوب بالكلام عن آيات االله في الكونفتح الق-      

عشان كده الآيات وقفت الجدل وبدأت تخاطب القلوب وتفتح القلوب بالكلام عن آيات االله في الكون وعن نعم  

االله عشان القلوب ترق فلما القلوب ترق تبدأ إيه تسمع بعد ما الباب اتفتح، يبقى فهمتوا يا جماعة كإن دا درس في 

  .فن الدعوة

  

  فس بداية سورة ق هي نفس بداية سورة النبأ بالحرفن-    

 "ثمَُّ كَلاَّ سَيـَعْلَمُونَ *  كَلاَّ سَيـَعْلَمُونَ   * الَّذِي هُمْ فِيهِ مُخْتَلِفُونَ  * عَنِ النَّبَإِ الْعَظِيمِ  * عَمَّ يَـتَسَاءَلُونَ "سورة النبأ بدأ إيه؟  

 * أَلَمْ نَجْعَلِ الأَْرْضَ مِهَادًا"والرد على الشبهات بتعاتهم  ، كان متوقع بقى إن الرد على هذا الاختلاف5: 1النبأ 

، هو إيه ده؟ يا رب طب ما ردتش على الشبهات ليه؟ اوعوا تفتكروا إن صاحبك لما 7: 6النبأ  "وَالْجِبَالَ أَوْتاَدًا

  .ب لسه مقفوليقعد يقولك أنا مش مقتنع واقنعني، اوعى تفتكر إن القضية عقلية، ده هو المشكلة إن القل

  

  لو فتُح قلب الإنسان للكلام عن االله وآيات لاستسلم-      

لو القلب اتفتح فعلاً الكلام عن االله والكلام عن آيات االله ونعمه هتلاقي إنسان تاني مستسلم ومستجيب، عشان   

طب ربنا  ،1:الحديد "اوَاتِ وَالأَْرْضِ سَبَّحَ لِلَّهِ مَا فِي السَّمَ  "كده في المسبحات ربنا يقول إيه؟ السور إللي هي أولها 

  ..قبل ما يطالبنا  ،1:التغابن "يُسَبِّحُ لِلَّهِ "  ،1:الحديد" سَبَّحَ لِلَّهِ مَا فِي السَّمَاوَاتِ وَالأَْرْضِ  "ليه يقول الأول 

ن الآمر عشان لم السور المسبحات كلها بتتكلم عن الجهاد، لأن الأمر عالي فربنا قبل ما يكلمنا عن الأمر كلمنا ع

  .-سبحانه وتعالى-تفتكر جلال الآمر إلي الكون كله بيسبحله يقوم لما يأمرك بأي أمر تستجيب وتخضع لحكم االله 

  

  الشوط الأول بيتكون عن تلات حاجات

، بيتكون من ثلاث حاجات، ركزوا معايا، 15لآية 6طيب بعد كده الشوط الأولاني بقى، الشوط الأولاني من آية 

  ت إللي بتكلم عنها تنور قدامكم على الشاشةالآيا

  

  آيات االله الباهرة -1          

نَاهَا وَزيََّـنَّاهَا" 8و 7و 6آية    تَـبْصِرَةً "، 7:ق" وَالأَرْضَ مَدَدْناَهَا"، 6:ق" أَفَـلَمْ ينَظُرُوا إِلَى السَّمَاء فَـوْقَـهُمْ كَيْفَ بَـنـَيـْ

دية بتتكلم عن آيات االله الباهرة في الكون، يبقى آيات االله الدالة على قدرة االله في  ،8:ق" وَذِكْرَى لِكُلِّ عَبْدٍ مُّنِيبٍ 

  .الكون

  

  نعم االله الغامرة -2         

نعم  11و10و9آية . آيات االله الباهرة 8و  7و 6بتتكلم عن نعم االله الغامرة، يبقى آية  11و10و9بعد كده آية  

نَا بهِِ جَنَّاتٍ وَحَبَّ الْحَصِيدِ وَنَـزَّلْنَا مِنَ ال"االله الغامرة  : 9ق " وَالنَّخْلَ باَسِقَاتٍ لَّهَا طلَْعٌ نَّضِيدٌ *  سَّمَاء مَاء مُّبَاركًَا فأَنَبَتـْ

10،  

السما مليانة آيات  "أَفَـلَمْ ينَظرُُوا إِلَى السَّمَاء" واخذين بالكم وتلاحظوا يا جماعة إن ربنا وهو بيتكلم عن الآيات 

 "وَنَـزَّلْنَا مِنَ السَّمَاء مَاء مُّبَاركًَا"، والأرض مليانة آيات فوق وتحت، طب لما اتكلم عن النعم 7:ق" مَدَدْناَهَا وَالأَرْضَ "

والنعم مالية الأرض يعني آيات في السما والأرض ونعم في السما  "وَالنَّخْلَ باَسِقَاتٍ "يبقى النعم جاية من السما 

  .والأرض

  

  لدنيوي للمعصيةالأثر ا -3          

لَهُمْ قَـوْمُ نوُحٍ وَأَصْحَابُ الرَّسِّ وَثمَُودُ "طيب الحاجة الثالثة بقى في الشوط الأول   بَتْ قَـبـْ وَأَصْحَابُ " ،12:ق "كَذَّ

كُلٌّ  "بتتكلم عن الأثر الدنيوي للمعصية،  14و13و12، يبقى آية 14:ق "كُلٌّ كَذَّبَ الرُّسُلَ فَحَقَّ وَعِيدِ  الأيَْكَةِ 

، الكل استُأصل، الكل عوقب في الدنيا قبل الآخرة، يبقى بتتكلم عن الأثر 14:ق "كَذَّبَ الرُّسُلَ فَحَقَّ وَعِيدِ 

  ، استشهاد بكل ده على قدرة االله على البعث،15:ق" أَفَـعَيِينَا باِلْخَلْقِ الأَوَّلِ "الدنيوي للمعصية، وبعد كده بقى إيه 

ثلاث حاجات كل حاجة منهم ثلاث آيات بيتكلم عن آيات االله الباهرة في  يبقى إذن الشوط الأول بيتكلم عن 

  .الكون وبعد كده نعم االله الغامرة من السما والأرض علينا وبعد كده بيتكلم عن الأثر الدنيوي للمعصية

  

  طب إيه الرابط بين التلات حاجات دول؟-     

السما، أهي والشمس أهي، والقمر أهو شايفها بعيني، طب إيه الرابط؟ الرابط إن الآيات أنا شايفها بعيني أهي  

والنعم؟ النعم أنا ماسكها بإيدي أهو بؤي إللي بتكلم بيه وعيني إللي شايف بيها وودني إللي بسمع بيها وقلبي إللي 

ية ألف نفس يوميًا، أنا نعم ربنا د 25مرة كل يوم ونفَسي رئتي إللي بتاخذ  36بينبض وكليتي إللي بترشح دم  

  .حيطاني وزوجتي وأولادي نعم ربنا

طب والحاجة التالتة الأثر الدنيوي للمعصية شايفينه وسامعينها، شايفين العصاة ربنا عمل فيهم إيه، شايفين 

المجتمعات إللي اتملت بالمعصية ربنا نزل عليها عقوبات في الرزق وفي الأمن وفي تسليط الحكام الظلمة عليهم 

  .حاجات دول شايفينهم وسامعينهم وحاسينهمأد إيه، يبقى التلات 

  

  36إلى آية  16من الآية : الشوط الثاني

والشاشة بتنور قدامكم،  36لآية  16طيب قبل بقى ما نكمل نبص على الشوط التاني، الشوط التاني من أول آية 

التانية بتاعة سورة ق الصفحة -، أكتر صفحة الشوط الثاني ده أكبر موسوعة بتتحدث عن الدار الآخرة في القرآن

أكتر صفحة اتكلمت عن مراحل للدار الآخرة في القرآن كله هي هذه الصفحة، خذوا بالكو يا جماعة لأن  -ده هي

ده يعني ده موضوع مهم جدًا جدًا إن الصفحة دية شملت موسوعة أخروية شاملة زي ما هناخد دلوقتي وزي ما 

  .هناخد في الشرح التفصيلي بإذن االله

  

، الرقابة بقى أو ملايكة الموت 17:ق "إِذْ يَـتـَلَقَّى الْمُتـَلَقِّيَانِ عَنِ الْيَمِينِ وَعَنِ الشِّمَالِ قَعِيدٌ ": ي ربنا يقولك إيهيعن 

 قاَلَ "، 21:ق "وَجَاءَتْ كُلُّ نَـفْسٍ مَّعَهَا سَائِقٌ وَشَهِيدٌ "، 20:ق "وَنفُِخَ فِي الصُّورِ ". وهي جاية تاخذ الروح أيا ما كان

  .، والجنة بتزلف، يبقى كل ده الدار الآخرة30:ق "وَتَـقُولُ هَلْ مِن مَّزيِدٍ "، والنار بتقول 27:ق" قَريِنُهُ ربََّـنَا مَا أَطْغيَْتُهُ 

  

  طيب إيه العلاقة بين الشوط الأول والشوط الثاني؟

الشوط التاني إللي بيتكلم عن  ليه الشوط الأول إللي بيتكلم عن الآيات والنعم والأثر الدنيوي للمعصية جي قبل 

كإن ربنا بيقولك قبل ما كلمك عن إللي إنت مش شايفه هكلمك البعث والموت والعرض على االله والجنة والنار؟  

، قبل ما هأقولك آمني باللي لا عنيكِ شايفاه ولا ودنك سامعاه وكله غيبيات أنا هكلمك الأول عن إللي إنت شايفه

: دنك سمعاه من الآيات والنعم من الأثر الدنيوي للمعصية، كإن ياجماعة ده فن الدعوةعن إللي عينيكِ شايفاه وو 

  .الأول ندخل للناس من إللي هما مصدقينه عشان يصدقوا إللي هما مش شايفينه

    زي سورة النبأ بالضبط -       

كلهم حاجات   ، 8: 6النبأ  "وَخَلَقْنَاكُمْ أَزْوَاجًا*لَ أَوْتاَدًا وَالْجِبَا * أَلَمْ نَجْعَلِ الأَْرْضَ مِهَادًا": "ربنا الأول قال إيه؟ قال 

إِنَّ لِلْمُتَّقِينَ "، 21:النبأ "إِنَّ جَهَنَّمَ كَانَتْ مِرْصَادًا"، 17:النبأ "إِنَّ يَـوْمَ الْفَصْلِ كَانَ مِيقَاتاً"آيات كونية حوالينا، بعد كده 

  في سورة النبأ عن الدار الآخرة إن إن يقين، بقى يقين إمتى؟ ، ربنا بقى اتكلم بعدها31:النبأ " مَفَازاً

لما تدبرنا في الكون إللي إحنا شايفينه ووصلنا لليقين الراسخ بقدرة االله على أي شيء وإن ربنا يقدر يعمل أي  

جماعة، شيء، فلما جي الكلام عن الدار الآخرة بقينا مصدقين فعلاً إن ربنا يقدر يعمل أي شيء، شوفو الفن يا 

  .شوفو إحنا لو اتبعنا طريقة القرآن هنوصل مع الناس لنتائج في الدعوة أد إيهشوفو فن الدعوة، 

  

يبقى ده الرابط ما بين الشوط الأول في سورة ق والشوط التاني، الشوط الأول بيتكلم عن المرئيات المحسوسات 

يات المذهلة ولكن الغير مرئية والغير محسوسة الآيات المذهلة المرئية المحسوسة، والشوط الثاني بيتكلم عن الآ

  والغير مسموعة، 

فربنا جاب الأول إللي إحنا حاسينه وشايفينه بعنينا عشان نصدق إللي إحنا مش شايفينه بعنينا، من باب إن إللي قدر 

ن هذه إللي قدر يخلق هذه الآيات وينزل هذه النعم ويعمل بالعصاة الجباري يعمل ده يقدر يعمل أي حاجة،

  .الانتقامات في الدنيا يقدر يعمل أي حاجة في الآخرة فهذا طريق لليقين

  

آيات االله المذهلة في  8، 7، 6بيتكلم آية  15لآية  6يبقى الشوط الأولاني زي ما انتوا شايفين قدامكم من آية 

قدرة االله على الأثر  14، 13، 12نعم االله الغامرة من السماء والأرض، آية  11، 10، 9السماء والأرض، آية 

الدنيوي للمعصية، وعلى الانتقام من أعتى الجبارين الذين عصوا االله، يعني مش زي قارون مثلاً في بلادنا الضعيف 

يتسجن، والقوي محدش يقدر يقبض عليه ولا يعمل فيه حاجة، لا ده القانون بتاع ربنا بيجيب أي حد، أكبر جبارين 

  .، يبقى ده الشوط الأول14:ق "وَعِيدِ  فَحَقَّ  الرُّسُلَ  كَذَّبَ  كُلٌّ "م اتنسفوا في التاريخ السورة جيباهم وكله

  

زي مـا انتـوا شـايفين علـى الشاشـة الآيـات أمـامكم، كـل آيـة بـتكلم  36لآيـة  16الشوط التاني بقى يـا جماعـة مـن آيـة 

مــن ســورة ق، شــوفوا بقــى ركــزوا عنهــا تنــور قــدامكم، أكبــر موســوعة فــي الكــلام عــن الــدار الآخــرة هــي الصــفحة التانيــة 

، مشـهد الإنسـان وهـو بيمـوت والملايكـة 16:ق "الْوَريِدِ  حَبْلِ  مِنْ  إِليَْهِ  أَقـْرَبُ  وَنَحْنُ "الاحتضار : معايا الحاجة الأولانية

ـــي آخـــر الواقعـــة ـــه زي قـــول االله ف ـــة علي ـــرَبُ  وَنَحْـــنُ ": نازل ـــهِ  أَقـْ ـــة "مِـــنْكُمْ  إِليَْ  يَـتـَلَقَّـــى إِذْ "، ســـاعة الاحتضـــار، 85:الواقع

 مِـن يَـلْفِـظُ  مَـا"وملايكة الموت مستنية تاخـد الـروح مـن الملـَك، يبقـى ده تصـوير مشـهد الاحتضـار  ،17:ق "الْمُتـَلَقِّيَانِ 

قاعـدين مسـتنين أي لفـظ يقولـه عنـد المـوت،  -الرقيـب والعتيـد–، حتى لحظة الاحتضـار ملكـين الرقابـة 18:ق "قَـوْلٍ 

الكـلام ده طبعًـا إنتـوا كلكـم تقريبـًا قـول االله إن الآيـات دي مـش بتـتكلم عـن الاحتضـار . غيـره هيقول لا إلـه إلا االله ولا

دي بتــتكلم عــن الملكــين اللــي بيكتبــوا ، هنقــول الكــلام ده فــي الشــرح التفصــيلي ولكــن أنــا ماشــي الــوقتي علــى القــول 

والقــول الثـاني صــحيح، القـولين سُــلام، بتـاع الـرازي وبتــاع ابـن عاشــور فـي التحريــر والتنـوير أن هـذا وصــف للاحتضـار، 

  .القولين صحيحين

  ، والإنسان ده بيموت، والملايكة بتاخد روحه،17:ق "الْمُتـَلَقِّيَانِ  يَـتـَلَقَّى إِذْ "يبقى الاحتضار 

 ذَلـِكَ  ورِ الصُّـ فِـي وَنفُِـخَ ": البعـث -3، 19:ق "بـِالْحَقِّ  الْمَـوْتِ  سَـكْرَةُ  وَجَاءتْ "لحظة الموت الفعلية بقى  :الموت -2

، كـــل مفـــيش ولا نفـــس مســـتثناه، خـــدوا بـــالكم مـــن 21:ق "نَـفْـــسٍ  كُـــلُّ  وَجَـــاءتْ ": الحشـــر -4، 20:ق "الْوَعِيـــدِ  يَــــوْمُ 

، كـل واحـد مسـتنيه ملكـين علـى بـاب القبـر 21:ق "وَشَـهِيدٌ  سَـائِقٌ  مَّعَهَا نَـفْسٍ  كُلُّ  وَجَاءَتْ "استعمال كل في سورة ق، 

، ده العـرض علـى االله 23:ق "عَتِيدٌ  لَدَيَّ  مَا هَذَا قَريِنُهُ  وَقاَلَ " -5عرض على االله، بعد كدة ياخدوه يفضلوا معاه لحد ال

بقى، القرين الأولاني ده قرين الملائكة اللي بيدي لربنا بقى التقريـر ده عتيـد فـي الإجـرام يـارب، ده كـان إنسـان ضـايع 

 أَلْقِيـَا": أي خيـر يـارب، عشـان كـده بعـدها ربنـا بيقـول ضلالي يارب مهما كنت بذكره بالخير مكنش بيسمع كلامي فـي

مـش -، ده بعـد العـرض علـى االله، الحكـم عليـه بجهـنم والقـرين بتـاع الشـياطين بقـى 24:ق "عَنِيدٍ  كَفَّارٍ  كُلَّ  جَهَنَّمَ  فِي

، وأنــا مــالي يــارب هــو اللــي كــان 27:ق "أَطْغيَْتــُهُ  مَــا ربََّـنَــا قَريِنــُهُ  قــَالَ "، قــرين الشــياطين يتفــزع -قــرين الملائكــة الأولانــي

ــدَيَّ  تَخْتَصِــمُوا لا": ضــلالي وضــايع، وأنــا مــالي، فربنــا يقــولهم ــدَّمْتُ  وَقَــدْ  لَ ــيْكُم قَ ــا * باِلْوَعِيــدِ  إِلَ ــدَيَّ  الْقَــوْلُ  يُـبَــدَّلُ  مَ " لَ

  .، لدي، خلصت، انتهت، يبقى ده العرض على االله29:28ق

ــوْمَ ". بعــث، الحشــر، العــرض علــى االله، لحــد الــوقتي خمــس مراحــليبقــى لحــد الــوقتي الاحتضــار، المــوت، ال ــولُ  يَـ  نَـقُ

ـرَ  للِْمُتَّقِـينَ  الْجَنَّـةُ  وَأُزْلِفَـتْ "جهـنم،  6، يبقى ده رقم 30:ق "امْتَلأْتِ  هَلِ  لِجَهَنَّمَ  فـي  7، يبقـى ده رقـم 31:ق "بعَِيـدٍ  غَيـْ

، ادخلوهـا بسـلام يعنـي إيـه؟ الـوقتي احنـا كنـا 34:ق "الْخُلـُودِ  مُ يَــوْ  ذَلـِكَ  بِسَـلامٍ  ادْخُلُوهَـا"مراحل الآخرة في الصفحة، 

لسـة : في العرض على االله خلاص يبقى اللي فـي العـرض علـى االله بينـه وبـين الجنـة إيـه؟ بينـه وبـين الجنـة لسـة مـرحلتين

لأول، والقنطـرة الصراط ولسة القنطرة، الجسر الأول والجسر التاني، لسة بينه وبين الجنة جسـرين، الصـراط الجسـر ا

كلمة سلام دي يبقى من قبل ما يعدي من على الصراط والقنطرة بيتقالـه إنـت . اللي عليها حقوق العباد الجسر التاني

داخل الجنة، خلاص إنت هتسلم، لا هتقع من على الصـراط، ولا حـد هياخـد منـك حسـناتك علـى القنطـرة، هـو ينفـع 

ـــر قبـــل مـــا يــدخل علـــى الصـــراط أصـــلاً؟ ، 12:الحديـــد "جَنَّـــاتٌ  الْيـَـــوْمَ  بُشْــرَاكُمُ "آه، فــين؟ فـــي ســـورة الحديـــد  حــد يبُشَّ

والمفســرين بيقولــوا إن ده كــان لســة معــدوش مــن علــى الصــراط أصــلاً ده لســة هيعــدوا مــن علــى الصــراط، طــب وربنــا 

قولـه ألـف بيقول بشراكم، يعني عميـد الكليـة واقـف للطالـب علـى بـاب اللجنـة والطالـب لسـة داخـل لجنـة الامتحـان بي

مبــروك علــى النجــاح والتقــدير، ده أنــا لســة مــدخلتش، يــا عــم عميــد الكليــة بيقولــك ألــف مبــروك خــلاص ألــف مبــروك، 

يبقـى بسـلام هنـا السـلام، ومعنـى بسـلام إن . يبقى إنت ناجح من قبل ما تدخل، بيبشرك إنك ناجح من قبـل مـا تـدخل

لخطــر اللــي طلعــوا مــش هيســلم؟ فــيهم بــس ربنــا يســلمهم فيــه خطــر، يبقــى فيــه حــد تــاني مــش هيســلم، إيــه الحــاجتين ا

  .9و  8الصراط والقنطرة، يبقى ده رقم 

اللـي هـو إيـه؟ النظـر لوجـه  -عليـه الصـلاة والسـلام–، المزيـد بتفسـير النبـي 35:ق "مَزيِـدٌ  وَلَدَيْـنَا فِيهَا يَشَاءُونَ  مَّا لَهُم"

مـن الـدار الآخـرة؛ جابـت الاحتضـار، المـوت، البعـث،  يبقى الصفحة دي يا جماعة جابت عشـر مراحـل. 10االله رقم 

أكبر موسوعة قرآنية فـي الكـلام عـن الـدار . الحشر، العرض على االله، النار، الجنة، الصراط، القنطرة، النظر لوجه االله

جابـت تفاصـيل لـم تـأتي فـي  -بإذن االله سبحانه وتعـالى-الآخرة بل جابت تفاصيل زي ما هناخد في الشرح التفصيلي

ســورة أخــرى مــن ســور القــرآن، هــذه الصــفحة إعجــاز القــرآن، إن القــرآن يجيــب موســوعة أُخرويــة شــاملة فــي صــفحة 

 36طـب أومـال الآيـة رقـم  36، احنـا قلنـا الشـوط التـاني لحـد آيـة 35لآيـة  16واحدة، كـل ده لحـد الـوقتي مـن آيـة 

لَهُم كْنَاأَهْلَ  وكََمْ "اللي باقية في الشوط بقى إيه؟ أهى قدامكم أهي منورة  هُم أَشَـدُّ  هُـمْ  قَــرْنٍ  مِّـن قَــبـْ  فِـي فَـنـَقَّبـُوا بَطْشًـا مِـنـْ

، ده إيــه؟ ده الأثــر الــدنيوي للمعصــية، ده ربنــا بيقــول أنــا يامــا أهلكــت فــي الــدنيا قبــل 36:ق "مَّحِــيصٍ  مِــن هَــلْ  الْــبِلاَدِ 

، 16:ق "نَـفْسُــهُ  بــِهِ  تُـوَسْــوِسُ  مَــا وَنَـعْلَــمُ  لإنســانا خَلَقْنَــا وَلَقَــدْ "الآخــرة، يبقــى إذن يــا جماعــة الصــفحة اللــي هــي مــن أول 

، كلهــا بتــتكلم عــن الأثــر الأُخــروي للمعصــية، قبلهــا لــو تفتكــروا فــي 35:ق "مَزيِــدٌ  وَلــَدَيْـنَا فِيهَــا يَشَــاءُونَ  مَّــا لَهُــم"لحــد 

 أَهْلَكْنـَا وكََـمْ " 36ي للمصية، وبعدها آيـة ، الأثر الدنيو 14:ق "وَعِيدِ  فَحَقَّ  الرُّسُلَ  كَذَّبَ  كُلٌّ ": الشوط الأول ربنا قال

لَهُم ـــبـْ ـــرْنٍ  مِّـــن قَـ ، الأثـــر الـــدنيوي للمعصـــية، يبقـــى ربنـــا جـــاب الأثـــر الأخـــروي للمعصـــية قبلـــه الأثـــر الـــدنيوي 36:ق "قَـ

للمعصــية وبعــده الأثــر الــدنيوي للمعصــية ليــه؟ لأن احنــا فــي عــام الحــزن بنــتكلم مــع قلــوب غليظــة، قلــوب ميتــة، قلــوب 

ايزة تسمع كلام دين، فالقلوب دي بتتأثر بالتهديد الدنيوي أكتر ما بتتأثر بالتهديد الأخـروي، بتترعـب مـن اللـي مش ع

والعيــاذ –هتُهــدَّد فــي رزقهــا وأمنهــا ودنيتهــا ومحبوباتهــا أكتــر مــا تترعــب إنهــا تهُــدَّد فــي قبرهــا وفــي القيامــة وفــي جهــنم 

جـاز فـن الـدعوة فـي القـرآن يـا جماعـة، شـوفتوا لحـد الـوقتي ربنـا جـاب  فربنا بيخاطبهم بمداخل قلوبهم، وده إع -باالله

كام مدخل من مداخل القلوب، اتكلم عن الآيات الباهرة عشان الناس اللي بتفكر تتدبر في الكون، واتكلـم عـن نعـم 

عشـان النـاس االله الغامرة عشان الناس تتكسف ربنا عاملها إيه وتتكسف، واتكلـم عـن الأثـر الـدنيوي للمعصـية مـرتين؛ 

اللـي بتخـاف علــى دنيتهـا تترعــب، واتكلـم عـن الآخــرة بكـل مراحلهــا؛ عشـان النـاس اللــي عنـدها روحانيــة ويقـين تتفــزع 

يا إخواننا هـو ده فـن الـدعوة إن الداعيـة يطـرق علـى كـل أبـواب القلـوب، وعلـى كـل مـداخل القلـوب، لـو ده . وتصدق

  .ده هيتأثر بده، فده إعجاز فن الدعوة في القرآنمتأثرش بالمدخل ده هيتأثر بده، ولو ده متأثرش ب

أكبر موسوعة أُخروية، الأثر الأخروي بقى للمعصـية وللطاعـة، وبعـد كـده آيـة  36لآية  16يبقى الشوط التاني من آية 

  .الأثر الدنيوي للمعصية، عشان برده نخاطب اللي قلوبهم متعلقة بالدنيا ومش عارفين يسمعوا غير في الدنيا 36

لـِكَ  فِـي إِنَّ ": ، مـن أول45لآيـة  37مـن آيـة  -زي ما انتوا شايفين قدامكم-كده الخاتمة   بعد  لـَهُ  كَـانَ  لِمَـن لـَذكِْرَىٰ  ذَٰ

، طـب الخاتمـة دي بتـتكلم 45:ق "وَعِيـدِ  يَخَـافُ  مَـنْ  بـِالْقُرْآنِ  فـَذكَِّرْ "، لحـد 37:ق "شَـهِيدٌ  وَهُوَ  السَّمْعَ  أَلْقَى أَوْ  قَـلْبٌ 

تمــة دي بتــتكلم عــن خمــس أدويــة للثبــات فــي هــذه الفتــرات العصــيبة الرهيبــة، خمــس أدويــة، يبقــى دي عــن إيــه؟ الخا

روشـتة الثبـات فـي عـام الحـزن، روشـتة الثبـات يـا أي حـد فـي فتـرة أزمـة، فـي فتـرة إغـلاق دعـوي أو تهديـد دعـوي، فـي 

طـب ده . ين فيـه ده، خمـس أدويـة للثبـاتفترة ما احنا بيتعرض لها الدين والتيار الديني كله زي الوقت اللي حنا عايش

طـب تعــالوا علاقتـه إيـه بالسـورة؟ إن السـورة نازلـة فــي عـام الحـزن وقـت صـعب جـدًا، ولــه علاقـة تانيـة هنقولهـا الـوقتي، 

  :نشوف روشتة الثبات، الأدوية الخمسة ركزوا معايا

ــي إِنَّ ": 37آيــة  الروشــتة الأولــى لِــكَ  فِ ــذكِْرَىٰ  ذَٰ ــهُ  كَــانَ  لِمَــن لَ فــي ذلــك أي فــي ذلــك القــرآن، يبقــى الارتبــاط " قَـلْــبٌ  لَ

  .بالقرآن، ده العلاج الأول، ده الدواء الأول في روشتة الثبات

نـَهُمَا وَمَا وَالأَْرْضَ  السَّمَاوَاتِ  خَلَقْنَا وَلَقَدْ ": 38بعد كدة آية  ، يبقـى التـدبر فـي الكـون، ودايمًـا 38:ق "أَيَّـامٍ  سِـتَّةِ  فِي بَـيـْ

عــارفين القــرآن والكــون جنــب بعــض كتيــر جــدًا فــي القــرآن ليــه؟ لأن ده كتــاب االله المقــروء وده كتــاب االله  زي مــا انتــوا

 37المنظـــور، دي آيـــات االله المقـــروءة ودي آيـــات االله المنظـــورة، ودول أعظـــم ســـبيلين للوصـــول إلـــى االله، يبقـــى آيـــة 

  .التدبر في الكون 38القرآن، آية 

ــمْسِ  طلُُــوعِ  قَـبْــلَ  ربَِّــكَ  بِحَمْــدِ  وَسَــبِّحْ  يَـقُولــُونَ  مَــا عَلَــى فاَصْــبِرْ ": 40، 39آيــة   فَسَــبِّحْهُ  اللَّيْــلِ  وَمِــنَ *  الْغــُرُوبِ  وَقَـبْــلَ  الشَّ

، يبقـى الـذكر والصـلاة؛ لأن التسـبيح المفسـرين فسـروه يـا إمـا الـذكر يـا إمـا الصـلاة، يبقـى 40:39ق "السُّجُودِ  وَأَدْباَرَ 

كثــرة ذكــر االله وكثــرة الصــلاة والالتــزام فــي : الــدواء التالــت التــدبر فــي الكــون، :دواء التــاني، الــالقــرآن الــدواء الأولانــي

  .الصلاة، يا اللي عايزين تثبتوا وتترقوا هي دي الروشتة

  

القيامـة  أسـتمع إزاي يـارب؟ يـارب ده يـوم! ، اسـتمع41:ق "قَريِـبٍ  مَّكَـانٍ  مِـن الْمُنـَادِ  يُـنـَادِ  يَــوْمَ  وَاسْـتَمِعْ " :الدواء الرابع

ده يارب بيني وبينه أد إيه؟ أستمه ليوم القيامة وهو محصلش لسة؟ استمع ليه بقلبك، اليقين في الـدار الآخـرة، وامتـى 

الكلام عن اليقين جه؟ بعد الكلام عن الصلاة والعبادة والقرآن، كإن اللي هيمشي في طريق العبادة هيوصـل لـدرجات 

الاهتمـــام بالـــدار : العظيمـــة، فهيوصـــل لمقــام واســـتمع، يبقـــى الروشـــتة الرابعـــة اليقــين العاليـــة، هيوصـــل لـــدرجات اليقـــين

  .الآخرة وكثرة السماع عن الدار الآخرة بقلب واعي حتى نصل إلى اليقين في الدار الآخرة

  

الــدعوة إلــى : ، فــذكر45:ق "قُرْآنِ بــِالْ  فــَذكَِّرْ  ۖ◌  بِجَبَّــارٍ  عَلــَيْهِم أنَــتَ  وَمَــا ۖ◌  يَـقُولــُونَ  بِمَــا أَعْلــَمُ  نَّحْــنُ ": الروشــتة الخامســة

االله، لو أنا بغسل طبق مش نضيف أول حاجة بتنضف إيـدي، وأقـرب ودن لبـُؤي ودنـي أنـا، فلمـا بـتكلم عـن ربنـا أكتـر 

ودن هتســـتفيد مـــن الكـــلام ودنـــي أنـــا وقلبـــي أنـــا، يبقـــى فـــذكر ده خـــامس دواء فـــي روشـــتة الثبـــات، يبقـــى دي الأدويـــة 

  .للثبات في هذا الزمن الصعب الخامسة والروشتة الخماسية

 خَشِـيَ  مَـنْ "طيب ليه بقى الخاتمة دي جات بعد الشوط التاني؟ الشوط التاني بيتكلم عن الدار الآخـرة، وبيـتكلم عـن 

 ، الإنسان اللي قلبـه مليـان بالمقامـات الإيمانيـة، طـب والخاتمـة بتقـول إيـه؟33:ق "مُّنِيبٍ  بقَِلْبٍ  وَجَاء باِلْغيَْبِ  الرَّحْمَن

بتــتكلم عــن الــدعوة إلــى االله، عــن الإصــلاح، يبقــى اللــي فــات مــن الســورة كلــه بيــتكلم عــن الصــلاح، " بــِالْقُرْآنِ  فــَذكَِّرْ "

إنسان متدبر في الكون، إنسان خشي الرحمن بالغيب وجـاء بقلـب منيـب، إنسـان بيسـمع عـن الـدار الآخـرة، إنمـا هنـا 

  :بنتكلم عن الإصلاح، إيه العلاقة؟ العلاقة إن

هـو : هي دي حياة المؤمن واهتمام بقلبه، وجزء إصلاح ودعوة، المؤمن لازم عنـده الاتنـين، الحاجـة التانيـة: قم واحدر 

، فمـن عـرف الآخـرة لـم يسـكت أبـدًا ،ده قلب المـؤمن، اللـي هـيفهم الصـفحة التانيـة الـدار الآخـرة لا يمكـن هيسـكت

لـي بيخطبـوا الجعـة مننـا لـو يوحـدوا خطبـة جمعـة مـع بعـض مـرة عشان كده لو الأخوة كلهـا ال. هيُذكِّر بالقرآن وهيتكلم

  .الصفحة التانية من سورة ق دي، موسوعة الدار الآخرة يشرحوها للناس

إن هــو ده التطــور الطبيعــي إن فــي الأول بيهــتم بصــلاحه، ويهــتم بتربيــة نفســه بالتربيــة، وبعــد كــده لمــا  :الحاجــة التالتــة

  .الدعوة، هو ده الانتقال الطبيعييتبني يشتغل في الدعوة ويشتغل في 

إن هـو ده يــا جماعـة فــن الـدعوة، إن الأول لازم نفــتح، نطـرق علــى أبـواب القلــوب، نـتكلم عــن الــنعم،  :التـرابط الرابــع

نــتكلم عــن الآخــرة قبــل مــا نكلــم فــي النــاس ونــؤمر وننهــى، فجــه الأول الكــلام عــن مــداخل القلــوب قبــل الكــلام عــن 

  .45:ق "وَعِيدِ  يَخَافُ  مَنْ  باِلْقُرْآنِ  فَذكَِّرْ "

وعشـــان . يعنـــي دي الخريطـــة الذهنيـــة لســـورة ق، أو التـــرابط الموضـــوعي التفصـــيلي؛ مقدمـــة، خاتمـــة، وبيـــنهم شـــوطين

نهضــم الخريطـــة الذهنيـــة أكتـــر بعــد مـــا خـــدناها علـــى الشاشــة بـــإذن االله علـــى الشاشـــة القرآنيــة هناخـــدها الـــوقتي علـــى 

  .البوربوينت

  د الخريطة الذهنية يا إخواننا على البوربوينت، زي ما إنتوا شايفين قدامكمتعالوا بقى أما ناخ

  :مستطيلات 4بتتكون من : الترابط الموضوعي التفصيلي، أو الخريطة الذهنية لسورة ق

، الشـوط التـاني اللـي 15لآيـة  6، الشوط الأول اللي هو بداية الصفحة الأولى من أول آية 5لآية  1المقدمة من آية 

  . 45لآية  37، وبعد كده الخاتمة من آية 36لآية  16الصفحة التانية كلها من آية هو 

، االله بيقســم علــى مــاذا؟ علــى 1:ق "الْمَجِيــدِ  وَالْقُــرْآنِ  ق"قَسَــمْ : طيــب المقدمــة بيتتكــون مــن إيــه؟ بتتكــون مــن دايــرتين

هُمْ  ضُ الأَْرْ  تـَنقُصُ  مَــا عَلِمْنَــا قــَدْ ": صـاعقة كهربيــة للقلــوب الغافلــة وهــي ، وبعــد كــده رغــم القســم ورغــم القــرآن 4:ق "مِــنـْ

بوُا بَلْ "و "عَجِبُوا بَلْ "المجيد عناد    .مفيش فايدة "كَذَّ

  

  :آيات 3مواضيع، كل موضوع  3الشوط الأول بيتكلم عن 

، 7، 6آيــات االله المهولــة فــي الكــون، فــي الســماء والأرض آيــة : دوايــر 3الموضــوع الأول زي مــا إنتــوا شــايفين فــي ال

ــمَاءِ  مِــنَ  وَنَـزَّلْنـَـا"بعــد كــده نعــم الــه الغــامرة . 8 نـَـا مُبَاركًَــا مَــاءً  السَّ  "باَسِــقَاتٍ  وَالنَّخْــلَ  * الْحَصِــيدِ  وَحَــبَّ  جَنَّــاتٍ  بـِـهِ  فأَنَْـبَتـْ

لَهُمْ  كَـذَّبَتْ "بعد كده الأثر الدنيوي للمعصية  11، 10، 9، آية 10:9ق ن ال ، وقلنـا إ14، 13، 12 "نـُوحٍ  قَــوْمُ  قَــبـْ

حاجــات دول اللــي احنــا شــايفينهم بعنينــا، فربنــا كلمنــا عــن اللــي احنــا شــايفينه قبــل مــا يكلمنــا عــن اللــي احنــا مــش  3

دول هنوصل ليقين راسخ إن ربنا يقدر يعمل أي حاجة، فلما نسمع آيـات الآخـرة  3شايفينه؛ عشان لما نتدبر في ال 

  .نسمعها واحنا مصدقين إن ربنا يقدر يعمل أي حاجة

بعــد كــده بقــى الشــيت اللــي قــدامكم ده، الشــكل البســيط ده، الشــوط التــاني يعُــد أكبــر موســوعة قرآنيــة تحــدثت عــن 

 وَقــَدْ  لــَدَيَّ  تَخْتَصِــمُوا لاَ  قــَالَ "الــدار الآخــرة، فــي الباديــة أهــو الاحتضــار، وبعــد كــده البعــث، الحشــر، العــرض علــى االله 

 ادْخُلُوهَــا"، الصــراط والقنطــرة "الْجَنَّــةُ  وَأُزْلِفَــتِ "، الجنــة "مَزيِــدٍ  مِــنْ  هَــلْ "كــدة النــار   ، بعــد28:ق "باِلْوَعِيــدِ  إِلــَيْكُم قــَدَّمْتُ 

قلنا مادام كلمة بسلام يبقى فيه خطر موجـود لسـة فـي الطريـق، ولكـن إنتـوا هتسـلموا منـه، قلنـا إيـه اللـي لسـة؟  "بِسَلامٍ 

عشــر مراحــل فــي صــفحة  -ســبحانه وتعــالى–لوجــه االله بعــد كــده قلنــا المزيــد النظــر . -القنطــرة والصــراط–الجســرين 

  .واحدة

خمـس أدويـة رباينـة للثبـات فـي هـذه الفتـرة الرهيبـة فـي عـام بعد كده الخاتمـة زي مـا إنتـوا شـايفين المنظـر الجميـل ده، 

  إيه هما؟ الحزن

ــا وَلَقَــدْ ""التــدبر فــي الكــون  :2رقــم القــرآن،  :أول حاجــة ــمَاوَاتِ  خَلَقْنَ العبــادة العظيمــة  :3رقــم، 38:ق "وَالأَْرْضَ  السَّ

ــوعِ  قَـبْــلَ  ربَِّــكَ  بِحَمْــدِ  وَسَــبِّحْ " ــمْسِ  طلُُ اليقــين  :4بعــد كــدة رقــم ، 40:39ق "فَسَــبِّحْهُ  اللَّيْــلِ  وَمِــنَ *  الْغُــرُوبِ  وَقَـبْــلَ  الشَّ

ــادِ  يَـــوْمَ  وَاسْــتَمِعْ " ــادِ  يُـنَ ــادي مــش ال41:ق "الْمُنَ نهــاردة، اســمع بقلبــك، ركــز مــع الــدار ، يــارب هــو يــوم مــا ينــادي المن

ــدار الآخــرة،  الاســتمرار فــي الــدعوة إلــى االله  :والعــلاج الخــامسالآخــرة، اســمعوا شــرايط الــدار الآخــرة، اليقــين فــي ال

يبقــى هــي دي يــا إخواننــا التــرابط الموضــوعي التفصــيلي والخريطــة الذهنيــة . 45:ق "وَعِيــدِ  يَخَــافُ  مَــنْ  بــِالْقُرْآنِ  فــَذكَِّرْ "

ورة ق عشان نعرف يا جماعة إن مفيش شوف الوقتي لما اتكلمنا عن السورة في الترابط الموضوعي العام وإن فيـه لس

موضوع بيلم كلام السورة كله وهو الغفلة، وإن السورة بادئة بالقرآن ونصها القرآن وآخرها القـرآن، وبعـد كـده التـرابط 

  .فيه شوطين، وكله مترابط مع بعضهالموضوعي التفصيلي، السورة دي مقدمة وفيه خاتمة و 

  

كلمـــتكم فـــي الخريطـــة الذهنيـــة عـــن التـــرابط بـــين الشـــوط الأول والمقدمـــة، وليـــه الجـــدال اتقطـــع فـــي الشـــوط الأول، 

وكلمتكم عـن التـرابط بـين الشـوط الأول والتـاني وسـر الترتيـب، وكلمـتكم عـن التـرابط مـا بـين الخاتمـة والشـوط التـاني 

 أقُْسِــمُ  فــَلا": يبقــى يــا إخواننــا شــوفتوا القــرآن وحــدة واحــدة ازاي، عشــان كــده ربنــا بيقــول. تنــينوإيــه العلاقــة مــا بــين الا

أي نجــوم القــرآن، آيــات القــرآن، مواقــع النجــوم إن فيــه : ، بعــض المفســرين قــال النجــوم75:الواقعــة "النُّجُــومِ  بِمَوَاقِــعِ 

لنسـبة للآيـات اللـي قبلهـا واللـي بعـدها معجـزة، موقـع  إعجاز في العلاقة ما بـين آيـات القـرآن وبعـض، موقـع كـل آيـة با

كل آية في السورة معجزة، موقع كـل سـورة فـي المصـحف معجـزة، موقـع العلاقـة مـا بـين آخـر كـل سـورة وأول السـورة 

، إعجــاز 76:75الواقعــة "مٌ عَظِــي تَـعْلَمُــونَ  لَــوْ  لَقَسَــمٌ  وَإِنَّــهُ *  النُّجُــومِ  بِمَوَاقِــعِ  أقُْسِــمُ  فــَلا"يــا إخواننــا . اللــي بعــدها معجــزة

  .الترابط القرآني، الترابط الموضوعي والترابط الموضعي

  

  : الخطوة السادسة

يبقــى احنــا كــده خلصــنا خمــس خطــوات مــن الخطــة العشــرية فــي فهــم ســورة ق، الخطــوة السادســة بــإذن االله ســبحانه 

  :اسم السورة وعلاقته بالموضوع: وتعالى وهي

خـلاص بــدأنا بقـى زي مــا قلـتلكم فــي المقدمـة فــي أول ! ه مــا موصـلناش لاســم السـورةيـاه احنـا مــن سـاعتها كــل ده لسـ

حلقة احنا الوقتي على باب القطر يا جماعة الحمد الله، احنا كنا جايين من بعيد قعدنا نقرب نقرب نقرب الـوقتي احنـا 

اخـد إن شــاء االله مقاصــد واقفـين علــى بـاب القطــر، هناخــد بـس اســم الســورة ليـه القطــر ده اســمه سـوة ق وبعــد كــده هن

  .السورة اللي هي الغنائم العظمى للسورة بقى ونقوم داخلين في الشرح التفصيلي بإذن االله

النقطة السادسة معانـا الـوقتي اسـم السـورة وعلاقتهـا بالموضـوع، اسـم سـورة ق وعلاقتـه بالموضـوع، طـب اسـم السـورة 

السـور وحـي؟ أيـوة يـا جماعـة أسـماء السـور فـي القـرآن ده حرف، يعني ق حرف وأسماء السور دي يعني وحي زي مـا 

على هذا القول اللي احنا ماشـيين عليـه، اللـي سـمى  -سبحانه وتعالى-توقيفية، يعني اللى سمى سورة ق سورة ق االله 

يبقى إذن أسـماء السـور ده نـوع مـن أنـواع إعجـاز القـرآن اللـي إن . -سبحانه وتعالى-سورة الكهف سورة الكهف االله 

االله بإذن االله هناخـدها فـي كتـاب الظـواهر الإعجازيـة فـي القـرآن، ظـاهرة أسـماء السـور إن أسـماء السـور دي نـوع  شاء

  .من أنواع إعجاز القرآن

سـورة الطـور اسـمها سـورة الطـور ليـه؟ سـورة الطـور بتـتكلم عـن الجديـة فـي الالتـزام مـش  :يعني مثلاً علـى سـبيل المثـال

، اللــي واخــدينها لعبــة، فــالطور ده الجبــل اللــي ربنــا رفعــه فــوق بنــي إســرائيل 12:الطــور "لْعَبــُونَ ي ـَ خَــوْضٍ  فِــي هُــمْ  الَّــذِينَ "

يهــددهم لــو مخــدوش الــدين بجديــة هيخســف بــيهم الأرض، فرمــز الطــور رمــز أصــلاً بيرعــب قلــب الملتــزم قبــل قلــب 

ســورة الحشــر  :ثلاً الحشــرطــب ناخــد نمــوذج تــانى ســورة مــ .العاصــي، يبقــى ســورة الطــور اســمها لــه علاقــة بالموضــوع

ـــه؟ الأخـــوة، الأخـــوة الهائلـــة  ـــنْ  يُحِبُّـــونَ  "بتـــتكلم عـــن إي ـــاجَرَ  مَ ـــيْهِمْ  هَ ـــي يَجِـــدُونَ  وَلاَ  إِلَ ـــا حَاجَـــةً  صُـــدُورهِِمْ  فِ ــُـوا مِّمَّ  "أُوت

 رتـَ أَلـَمْ "، الأخوة بـين الصـالحين وبـين الصـالحين، بـين الصـالحين وبعـض، بـل الأخـوة بـين الفاسـدين وبعـض 9:الحشر

خْـوَانهِِمُ  يَـقُولُونَ  ناَفَـقُوا الَّذِينَ  إِلَى ، يقولـون 11:الحشـر "مَعَكُـمْ  لنََخْـرُجَنَّ  أُخْـرجِْتُمْ  لـَئِنْ  الْكِتـَابِ  أَهْـلِ  مِـنْ  كَفَـرُوا الَّـذِينَ  لإِِ

ــيْطاَنِ  كَمَثــَلِ "لإخــوانهم يبقــى الأخــوة مــا بــين أهــل الضــلال وبعــض، حتــى تلاقــي قصــة برصيصــة اللــي هــو  ــالَ  ذْ إِ  الشَّ  قَ

، برصيصة سبعين سنة بيعبد ربنا ومات كافر سـاجد لإبلـيس فـي آخـر يـوم ليـه؟ لأن مكـنش 16:الحشر "اكْفُرْ  لِلإِْنسَانِ 

معاه صـاحب صـالح يحـذره مـن فـتن الشـيطان، افتكـر إن هـو هيوصـل ربنـا لوحـده، فالمسـيطر علـى سـورة الحشـر جـو 

وصــل لإيــه،  -زي المنــافقين وأهــل الكتــاب-حب الفاســدين الأخــوة، اللــي صــاحب الصــالحين وصــل لإيــه، واللــي صــا

  .واللي مخدش صاحب صالح واكتفى إن هو إنسان كويس ضاع برده لأنه ملقاش صحبة

صـحيح ابـن  "حـبمـن أ المرء مـع: "يقول -عليه الصلاة والسلام–طب إيه علاقة كلمة الحشر بالأخوة؟ لأن الرسول 

عشـان كــدة . الــدنيا وحبتيهـا فــي الـدنيا علــى حسـب هتحشــري مـع مــين، يعنـي علــى حسـب اللــي إنـت أخيتــه فـي حبـان

المـرء "، يحبـون والحشـر إيـه الحـديث اللـي جمـع؟ كلمـة يحبـون مـع كلمـة الحشـر 9:الحشر "إِليَْهِمْ  هَاجَرَ  مَنْ  يُحِبُّونَ "

ورة النازعـات نجيب تاني برده أسماء السـور النازعـات، سـ. ، كإن ده حاجة مهمة جدًاصحيح ابن حبان "حبمن أ مع

يعني كلمة النازعات هي سورة النازعات بتتكلم عن إيه؟ اللي عاوز بس مش قادر، اللـي عـايز يوصـل ولكـن مـش قـادر 

أخطـر لحظـة أي نفـس بتترعـب منهـا، لحظـة : على نفسه ومش قادر على الشهوات، فكلمـة النازعـات جابـت حـاجتين

ازعات كإن بداية الفتح إنك تجاهد لنزع الدنيا من قلبـك زي مـا قـال نزع الروح، والحاجة التانية كإن بداية السورة بالن

يبقـى . -سـبحانه وتعـالى–بعض المفسرين، نزع الدنيا من قلبِك فبعد كده يحصل إيه بقـى؟ يحصـل الانطـلاق إلـى االله 

 والانطـلاق سـورة النحـل بتـتكلم عـن إيـه؟ الـدعوة إلـى االله: زي بـرده سـورة النحـل. البداية نزع حب الـدنيا مـن القلـوب

 أَحَـدُهُمَا": في الدعوة، ودعاة المشركين، وأد إيه دعاة المشركين بيندموا يوم القيامة، والدعوة إلى الـدين، وربنـا بيقـول

طب إيـه العلاقـة بينهـا وبـين . ، الناس التي لا تعمل في الدعوة إلى االله كأنها بكُم76:النحل "شَيْءٍ  عَلَىٰ  يَـقْدِرُ  لاَ  أَبْكَمُ 

؟ لأن النحلــة دي أعظــم مثــل فــي الــدعوة إلــى االله، بتلــف علــى ألــف زهــرة عشــان تجيــب معلقــة عســل صــغيرة، النحــل

الداعية بيلف على ألف كتاب عشان يحضر خطبة بس بتكون كإنها معقلة عسل فعـلاً تنـور القلـب وتشـفي القلـب مـن 

ق إيـه علاقتــه بقـى بموضــوعها؟ الســور  طــب هنـا اســم ســورة. أســماء السـور يــا إخـواني فــي االله أســماء توقيفيـة. أمراضـه

ــه؟ الحــروف المقطعــة يــا جماعــة  ــه؟ الحــروف المقطعــة هــدفها إي ســورة بادئــة  29تتســمى بحــرف مقطــع ده إيــه علاقت

آيـة  30سـورة دول،  29آيـة مـن ال  30سورة بيكـون الحـرف المقطعـة  29بحروف مقطعة، ألم، ألمر، ص، ق، ن، 

حـرف، يعنـي الحـروف  78عة، عدد الحروف المثطعة اللي بدأت بيها السور لأن في سورة الشورى آيتين حروف مقط

طـب بنخـرج بإيـه مـن الحـروف المقطعـة دى؟ حسـنة،  780المقطعة دي مجـرد قراءتهـا بـس وإنـت مـش فاهمهمـا ب 

  :حاجات 3ب 

أقولــك ق، طــب إيــه التحــدي اللــي فــي كــده؟ زي مــا بــالظبط دي إيــه اللابتــوب ده يعنــي،  :أول حاجــة معنــى التحــدي

اتفضل شـوية وشـوية زرايـر أهـي وشاشـة وشـوية سـلوك أهـي اعملـي لابتـوب بقـى مـش هتعـرف، أدي ق وأدي ن، وأدي 

ص، مش هتعرفوا، يبقى المعنـى الأول التحـدي، عشـان كـده الأمريكـي أنـا هولـع فـي المصـحف ده إعـلان هزيمـة مـش 

حاولــت أهزقــه قــدام النــاس معــرفتش، حاولــت إعــلان نصــر ليــه؟ زي بــالظبط محــروق منــه فأنــا حاولــت أقتلــه معــرفتش، 

أبهدلـه معــرفتش، ففــي الآخــر قلـت للنــاس أنــا هنــتقم منــه شـر انتقــام، هتعمــل إيــه؟ قلـتلهم تعــالولي فــي الميــدان الفلانــي 

. اليوم الفلاني، وقمت مطلع صورته وقمت مولـع فيهـا قـدام النـاس، ده إعـلان هزيمـة إننـا معـرفتش أعملـه حاجـة أصـلاً 

  .ول التحديفالمعنى الأ

يعنــي إيــه ق؟ معــرفش بــس أنــا بقرأهــا وباخــد حســنات عليهــا، وباخــد  :المعنــى الثــاني فــي الحــروف المقطعــة الاستســلام

حسنة بإذن االله على الحروف المقطعة في القرآن وأنا مش فاهمها، يعني زي مـا هستسـلم ليـك يـارب فـي اللـي  780

ش فـاهم حكمتـه مـن شـريعتك، مـش لازم أفهـم أمـر ربنـا عشـان أنا فـاهم حكمتـه مـن شـريعتك، أنـا هستسـلم للـي أنـا مـ

  .أنفذه، مادام ده أمر ربنا أنا هنفذه، يبقى معنى الاستسلام والانقياد التام

الثقة، يعني إيه الثقة؟ يعنـي ق معناهـا إيـه؟ معـرفش، يعنـي هـي مـن غيـر معنـى؟ لا  :المعنى التالت في الحروف المقطعة

ش، بـس أنــا واثـق إن لهـا معنـى، دي اســمها الثقـة بقـى، إننـا فــاهم ، ربنـا بيربينـا بـس أنــا ليهـا معنـى، طـب هــو إيـه؟ معـرف

واثق يارب إن مفيش حاجة في شرعك ملهاش حكمة، هيكتشفها السنادي، هيكشـتفها جيـل بعـدنا، هيكتشـفنا النـاس 

واثـق فـي حكمـة سنة مش القضية، إنما أنـا واثـق يـارب فـي شـرعك، وواثـق فـي حكمتـك، وفـي رحمتـك، و  1400بعد 

معـاني اللـي فـي  3القرآن وفي حكمة القدر، وفي رحمة القرآن، وفي رحمة القـدر، وفـي رحمـة الشـريعة، يبقـى دي ال 

  .الحروف المقطعة

التحـدي، احنـا : تعالوا بقى يا جماعة أما نشوف اسم السورة ، اسـم السـورة هـن حـرف مقطـع اللـي هـو ق، أول حاجـة

نيا مقفلــة، الإحبــاط بيســود علــى بعــض النفــوس اللــي مــش قــادرة تقــاوم الواقــع، كــإن فــي عــام الحــزن، عــام الحــزن الــد

ــا  ــه نفســية زي الأيــام اللــي احن ــدنيا اوعــوا تتكســروا، لازم يبقــى في المعنــى خلــيكم متحــدين للباطــل حتــى وهــو قــدام ال

ا لشــرع االله؛ لأن فــي الاستســلام، إن انتــوا يجــب أن تســلمو : المعنــى التــاني. عايشــين فيهــا الــوقتي، النصــر جــاي جــاي

الثقــة، لازم : المعنــى التالــت. أوقــات الضــغوط النــاس مبتبقــاش قــادرة إنهــا تلتــزم، فاستســلموا لشــرع االله وانقــادوا ليــه

تكونــوا واثقــين إن القــرآن ده هــو الســبب فــي النصــر بتــاعكم، لازم تبقــوا واثقــين إن ربنــا مــش هيســيبكم، لازم تكونــوا 

  .يبقى ده المعنى الأول. كمواثقين إن ربنا مش هيتخلى عن

أومـال فــي بعــض التفاســير جبــل بيحــيط بــالكرة الأرضـية، خرافــات، خرافــات مــن خرافــات بنــي إســرائيل، خرافــات ازاي 

، العلمــاء قــالوا صــحيح ابــن حبــان "حــدثوا عــن بنــي إســرائيل ولا حــرج": قــال -عليــه الصــلاة والســلام–مــش الرســول 

الحمــد الله إن احنــا عنــدنا القــرآن الكتــاب، أعظــم كتــاب بينــور . ت بتــاعتهمحــدثوا عــنهم فيمــا يعُقــل مــش فــي الخرافــا

العقل في الدنيا، وأعظم كتاب فيه حكمة وواقعية في الدنيا، فهذه أقوال خرافية من خرافات بنـي إسـرائيل والحمـد الله 

  .على نعمة القرآن

  

للـي بيسـموها مـش بيبقـى الاسـم التـوقيفي، سم التـوقيفي، ده أسـماء السـلف اطيب الاسم الثاني للسورة مش بيبقى الإ

الإســم الثــاني للســورة ســورة الباســقات، ده بيفــتح معانــا ملــف يــا جماعــة إن الباســقات ده اســم مــن أســماء التــدبر، إن 

السورة بتتسمى باسم يخليكي تقولي سبحان االله، إن سورة تتسمى باسم تبع عبـادة التـدبر فـي خلـق االله، يـاه دا حاجـة 

فكرة هي مش فريدة في القرآن يعني إيه؟ سور كتير جدًا فـي القـرىن اتسـنت بأسـماء التـدبر فـي خلـق  عظيمة بس على

االله؛ سـورة الباســقات، إنمــا اســمها التــاني المعصــرات اللــي هـي الســحب، أهــي ســورة تانيــة، ســورة الضــحى أدي ظــاهرة  

م حاجة معجزة في السما، سـورة الشـمس كونية، سورة الليل، أدي مشهد كوني، سورة الفجر ظاهرة كونية، سورة النج

ــر النمــل والعنكبــوت  ــين ده نــوع مــن أنــواع الفاكهــة، ده غي ــة، ســورة الت ــة، ســورة القمــر ظــاهرة كوني مــن الظــواهر الكوني

والبقرة والنحل بأسماء كائنات وكل دي مجالات تدبر يا جماعة، شوفتوا التدبر في القرآن له مقام عظـيم ازاي لدرجـة  

  .لقرآن اتسمت باسم عبادة التدبر في خلق االله يبقى ده اسم السورةكام سورة في ا

  

عشان ندخل بعد كده بقـى فـي الخطـوة السـابعة مـن الخطـة العشـرية وهـي مقاصـد سـورة ق، مقاصـد  الخطوة السادسة

؟ هـو فيـه سورة ق يا جماعة يعنـي إيـه؟ احنـا سـمناها الغنـائم العظمـى فـي السـورة، يعنـي إيـه الغنـائم العظمـى فـي السـورة

غنائم صغرى وغنائم عظمى؟ آه، الغنائم الصغرى إن الحرف بعشر حسنات، يبقـى الحسـنات اللـي خـدتيها ، والغنـائم 

ــة مــن الســما بإيــدك، دي ســورة يــا  الصــغرى لمــا بكيــت فــي الصــلاة ورا ســورة ق واتهيألــك إنــك خــلاص مســكت حت

فـي الـدنيا أقولـك ده حتـة طوبـة صـغيرة ليـه؟ يبقـى أنـا جماعة دي، ولكن لما تيجي تقول ده جبل الهيمالايا أعلى جبل 

. عايز أقولك مزهلة مـش عـايز أقولـك إن هـو ضـغير، أنـا قصـدي إن الحاجـة التانيـة مزهلـة أكتـر مـن حجـم هـذا الجبـل

أهو بالظبط كده الحسنات والمشاعر غنائم كبيرة ولكن بالنسبة للمقاصد العظمى للسورة والغنـائم العظمـى للسـورة لأ 

إيـــه المقاصـــد العظمــى للســـورة والغنـــائم العظمـــى للســـورة؟ اللـــي هــي الســـورة هتغيـــر إيـــه فـــي وجهـــة . نيــة أكبـــر منهـــاالتا

حياتــك؟ الســورة هتغيــر إيــه فــي ســلوكك؟  أخلاقِــك؟ فــي هــدف حياتــك؟ فــي عزيمتــك؟ فــي ترتيــب حياتــِك؟ فــي حــل 

ــواقعي، التغي ــر ال ــائم الواقعيــة للقــرآن، الأث ــا جماعــة الغن ــا بنــتكلم عــن . يــر للقــرآنمشــاكل عمــرك؟ ي ــدأنا فــي الأول كن ب

  الإعجاز التغييري للسورة، السورة أثرت في مين بإيه؟ الوقتي أنا بكلمِك إنتِ السورة هتغير فيكِ بإيه؟

  

  "ق"مقاصد سورة : الخطوة السابعة

 الغنائم العظمى لسورة ق-     

يعنــي إيــه الغنــائم , ينها الغنــائم العظمــى للســورة؟، إحنــا ســم"ق"يعنــي إيــه مقاصــد ســورة , يــا جماعــة" ق"مقاصــد ســورة 

  العظمى للسورة؟

  يعني هو في غنائم صغرى وغنائم عظمى؟ -       

  :الغنائم الصغرى

الغنائم الصغرى مشاعرك لما بكيت فـي الصـلاة ورا , حسنات، يبقى الحسنات اللي خدتها بمرتين الحرف بعشر إن  

دي صـغرى؟ يـا جماعـة دي عظمـى ولكـن لمـا , حتة من السـماء بإيـدكوإنت اتهيألك إنك خلاص مسكت " ق"سورة 

  ,إنت مثلاً تقولي جبال الهمالايا أعلى جبل في الدنيا

أقولك دا حتة طوبى صغيرة، ليه؟ يبقى أنا عاوز أقولك إن في حاجة تانية مذهلة بقى مش عايز أقولك إنه صـغير، أنـا  

الحسـنات والمشـاعر , ة أكتر مـن حجـم هـذا الجبـل أهـو بـالزبط كـداقصدي الحاجة الثانية اللي أقول لك عليها مذهل

  .لا التانية أكبر منها, غنائم كبيرة ولكن بالنسبة للمقاصد العظمى للسورة والغنائم العظمى للسورة

  

  الغنائم العظمى -        

ــائم العظمــى للســورة؟   ــه المقاصــد العظمــى أو الغن ــه فــي حياتــكإي ــه فــي  ,اللــي هــي الســورة هتغيــر إي الســورة هتغيــر إي

يـا جماعـة الغنـائم , في حل مشـاكل عمـرك, في ترتيب حياتك, في عزيمتك, في هدف حياتك, في أخلاقك, سلوكك

الســورة , الأثــر الــواقعي التغييــري للقــرآن، بــدأنا فــي الأول كنــا بنــتكلم عــن الإعجــاز التغييــري للســورة, الواقعيــة للقــرآن

  غيرت في مين بإيه؟

  

الفـرق بـين الغنـائم كلمـك إنـتِ السـورة هتـأثر فيـكِ إيـه؟ إنـتَ السـورة هتغيـر فيـك إيـه؟ يعنـي بالضـبط كـدا دلوقتي أنا ب 

  ، يعني إيه؟الصغرى والغنائم العظمى هو الانتقال من مرحلة الحسنات إلى مرحلة مصنع الحسنات

ورة دي بقيـت أقرأهـا ليـل يعني أنا خذت على الحرف عشر حسـنات جميـل جـدًا إنمـا لمـا أنـا فهمـت السـورة أنـا السـ 

نهــار وأنــا نــايم بقرأهــا وأنــا بعمــل عمليــة ومتبــنج ربنــا يعافينــا أجمعــين وأنــا لــس مــاقمتش مــن البــنج وبقرأهــا وأنــا فــي قيــام 

ملت حياتي، غيـرت عمـري،  , الليل بقرأها وأنا رايح مشوار وراكب تاكسي ولا مواصلة ولا ميكروباص ولا ميترو بقراها

ا وفهمي لمقاصدها ملايين المملينة من الحسنات، يبقى فهمتوا الفرق؟ ليـه اسـمها المقاصـد كسبت بسبب فهمي ليه

  .الصغرى أو الغنائم العظمى للسورة

  

الخطــوة الجايــة , اللــي هيفهمهـا واحنــا واقفــين علـى بــاب القصــر أهـو" ق"إيـه مقاصــد السـورة؟ ركــزوا معايــا بقـى، ســورة 

  اللي هيفهمها هيخرج بمقاصد إيه؟ إيه المقاصد بتاعتها؟ "ق"سورة , شرح شرح التفصيل إن شاء االله

  

  وقفة مع النفس: المقصد الأول

  .وقفة مع النفس ومع وجهة النفس, أنها تطالبِك وتطالبَك بوقفة مع النفس" ق"يبقى أول مقصد من مقاصد سورة  

  .35:ق " وَلَدَيْـنَا مَزيِدٌ "يا جماعة كلمة " ق"محور سورة  

  

  -:بتتكلم عن نموذجين" ق"سورة -       

  واحد عايز يزيد في الدنيا - 

وكـل همـه إزاي , فمشغول عن الآخرة ومايفكرش فيها ومـش فاضـي للآخـرة تجـي تكلمـه عـن ربنـا يقلـك مـانيش فاضـي

  .يزيد في الدنيا وإزاي ماركت المحمول تبقى أحسن وإزاي يغير مودال العربية ويبقى أعلى وهكذا

  اي يزيد في الدينوواحد تاني كل همه إز - 

وإزاي إيمانــه يزيــد وإزاي فــن الــدعوة فــي حياتــه يزيــد وإزاي الملتــزمين فــي المجتمــع والمنتقبــات فــي المجتمــع يزيــدوا  

وإزاي يزيـد فـي  -اللهـم زدنـا ولا تنقصـنا-وإزاي أحكام الشريعة في المجتمع المطبقة تزيد فكل همه إزاي علمه يزيد 

واللي همـه الزيـادة فـي الـدين جـه فـي , دنيا جه في الآخر اتحرم من أي زيادة في الآخرةالدين فاللي همه الزيادة في ال

  ، جزاء من جنس العمل، 35:ق " وَلَدَيْـنَا مَزيِدٌ ": الآخرة ربنا قال له

متزايـد ومتصـاعد يبقـى إذًا الكلمـة المحوريـة , زي مانت كل همـك إنـك إنـت كنـت تزيـد فـي الـدين هتاخـد نعـيم متزايـد

  كإن السورة بتقلك خد قرارك إنت همك إيه؟ وجهتك إيه؟ عايز تزيد في الدين ولا عايز تزيد في الدنيا؟, رةفي السو 

  

  السورة تتكلم عن ناس عندهم طموح في الدين رهيب-       

 "بٍ هَـــذَا مَـــا توُعَـــدُونَ لِكُـــلِّ أَوَّا": علشــان كـــدا الســـورة تـــتكلم عـــن نـــاس عنـــدهم طمـــوح فـــي الـــدين رهيـــب، ربنـــا بقـــول 

يـا رب أنـا مـش عـايز أي معصـية خـالص فـي حيـاتي، بعـد  " حَفِيظٍ "شايل هم إنه يعبد ربنا، مش بس كدا كمان  ،32:ق

، وبعد كدا انطلـق فـي العبـادة 33:ق "مَنْ خَشِيَ الرَّحْمَنَ باِلْغيَْبِ وَجَاءَ بقَِلْبٍ مُنِيبٍ "كدا المقامات الإيمانية تملا قلبه 

  .190:آل عمران "إِنَّ فِي خَلْقِ السَّمَاوَاتِ وَالأَْرْضِ "، 37:ق "رَىإِنَّ فِي ذَلِكَ لَذكِْ "

  

، فوصـل مقـدرش يسـكت فـذكر بـالقرآن واشـتغل فـي 41:ق "وَاسْـتَمِعْ يَــوْمَ يُـنـَادِ الْمُنـَادِ "القرآن والتدبر فوصل لليقـين  

يزيد، يبقى المقصـد الأول للسـورة  إنسان كل قضيتة إزاي يزيد وإزاي, إنسان لا يكل ولا يتوقف عن التحدي, الدعوة

إنـت عـاوز إيـه؟ إنـت مـين؟ إنـتِ عـاوزه تزيـدي فـي الـدنيا ولا عـاوزه تزيـدي فـي , وقفة حاسمة مع النفس وعـودة الـنفس

  يا انت دي؟ حدد إنت مين؟, ، يا انت دي4:الأحزاب "مَّا جَعَلَ اللَّهُ لِرَجُلٍ مِّن قَـلْبـَيْنِ فِي جَوْفِهِ "الدين 

  

  الوعظ الناري للسورة: ثانيالمقصد ال

يا جماعة بعد الوقفة الصارمة مع الـنفس وتحديـد الوجهـة اللـي هـو طلـب الزيـادة المسـتمرة " ق"المقصد الثاني لسورة 

  .في الدين ودي هنأكد عليها في المقصد الأخير، المقصد الثاني الوعظ الناري

  ،إلا قنبلة وعظية" ق"يعني لا يمكن أن تسمى سورة ، يعني إيه الوعظ الناري؟ سوردة ق دي يا جماعة قنبلة وعظية 

، مـا فـيش حـد يقـدر يصـلي مـافيش حـد يقـدر يسـمعها ومـايعيطش" ق"سـورة , القرآن نفسه يتفاضل بعضه علـى بعـض 

" ق"تقـرأ فـي التهجـد سـورة " ق"بها ومايعيطش، المسجد كله ينقلب صراخ وعويـل مـش بـس بكـاء هـاديء لمـا سـورة 

  .قنبلة وعظية

  طب يا رب لمين؟ -      

لمــين يــا رب؟ دا احنــا فــي عــام الحــزن النــاس كلهــا قلبهــا مقفــول، المشــركين مــا فــيش حــد عــاوز يســمع ديــن، يعنــي أنــا 

؟ أنا نازل أكلم شباب على القهـوة مـش عـايزين أصـلاً "ق"جاي لشباب أنا كداعية أنا بقولكم أنا أستفيد إيه من سورة 

  .ليه؟ يا عم هو مش عاوز يسمع أصلاً , لهم معاني وعظيةيسمعوا دين هاقعد يوم كامل أحضر 

  

مهمـا  , خطـورة إن يبقـى فـي وعـظ قـائم فـي المجتمـع, تنبهنا وتنبـه الـدعاة لخطـورة الـوعظ النـاري" ق"يبقى كإنه سورة  

 يعنـي, مهما كانت فتـرات إعـراض، خطـورة إنـه لازم يفضـل الداعيـة دايمًـا يـدي دروس قويـة جـدًا, كانت فترات إغلاق

لازم الــدعاة , جميــل لازم كــل شــوية نعمــل حملــة شــبابية ووعــظ قــوي جــدًا, احنــا دلــوقتي نــدي دروس تفســير منهجيــة

كــان يخطــب الجمعــة -صــلى االله عليــه وســلم-النبــي , يخــدوا بــالهم مــن خطــب الجمعــة إنــه تبقــى مواعظهــا قويــة جــدًا

  .في الخطبة -صلى االله عليه وسلم-المنبر يتزلزل به من قوة الوعظ بتاع النبي 

    

  يبقى إذًا نخرج من كدا بتلات حاجات -     

  :الحاجة الأولى 

وَقـُل لَّهُـمْ "إنه المعرضـين والعصـاة مهمـا اتقفلـت قلـوبهم لازم ينـزلهم فـي جـولات دعويـة ويقولـو لهـم وعـظ قـوي جـدا  

  .36:النساء "فِي أنَفُسِهِمْ قَـوْلاً بلَِيغًا

  

  :الحاجة الثانية 

ذي الحجة يسمعوا خطب جمعة نارية، لازم خطب الجمعة عمومًا تبقـى كميـة  10المواسم رمضان و العوام، لازم في 

النوازل مهما كانت الناس معرضـة عـن , الوعظ اللي فيها رهيبة، لازم في النوازل زي النوازل اللي تمر بها الأمة دلوقتي

لازم فـي النـوازل يبقـى وعـظ , م خـط سـير وروشـتهفي النوازل الناس بيـدوا ودانهـم للـدعاة، يمكـن الـدعاة يـدله, الدعاة

  . في أمور هم الدين وفي أمور الآخرة رهيب

  

  :الحاجة الثالثة

بالنسبة للملتـزمين يـا جماعـة الملتـزمين والملتزمـات محتـاجين الشـحن النـاري، محتـاجين مـواعظ قويـة جـدًا، أنـا فـاكر  

روس بتاعـة زمـان لقيـت إن أكتـر نـاس بتسـتفيد مـن الـدروس زمان لمـا الواحـد يـتكلم مـع الشـباب الغيـر الملتـزم فـي الـد

اكتشفت إن الأخوة الملتزمين محتـاجين وعـظ هم الملتحين والمنقبات ليه؟ , ودي كانت حاجة غريبة جدًا بالنسبة لي

كـان يقـرأ   -عليـه الصـلاة والسـلام-علشـان كـدا النبـي  ,محتاج شحن مسـتمر, قوي جدًا زيهم زي الشباب الغير ملتزم

، الحــديث فـي صــحيح -عليــه الصـلاة والسـلام-كـل يــوم علـى المنبـر أمــام الصـحابة فـي فتــرة مـن الفتـرات " ق"رة سـو 

  .مسلم اللي احنا قلناه

الدعاة لازم يحضروا دروس قوية يقولوها للنـاس ولازم إنـتَ وإنـتِ تسـمعوا دروس , يبقى المقصد الثاني الوعظ الناري 

  .الاحتياج إلى سماع الوعظ القوي باستمرار, لنت وتسمعوهاوعظية قوية جدًا تنزلوها من على ا

  

  الاهتمام بإصلاح القلوب وتحقيق المقامات القلبية: المقصد الثالت

، لازم يبقـى عنـدنا اهتمـام الاهتمـام بإصـلاح القلـوب وتحقيـق المقامـات القلبيـة" ق"المقصد الثالث مـن مقاصـد سـورة 

هـتم بقلبـه زي مـا بيهـتم بحذائـه كانـت قلوبنـا دي أحسـن بكتيـر أوي، لـو حـذاءك بقلوبنا يا جماعة، لو كل واحد فينا بي

انقطع بتخيطه، لو حذاءك اتوسخ بتلمعه إنما إنت قلبك النكت السوداء بتاعت المعاصـي اتراكمـت أد إيـه؟ مـين فينـا 

  مهتم بقلبه، مين فينا مهتم بجلاء الفطرة؟

  

يعنــي  "حَفِــيظٍ "و , يعنــي يعمـل الطاعــات "أَوَّابٍ "دي خطــة  ،32:ق" أَوَّابٍ حَفِـيظٍ هَــذَا مَـا توُعَــدُونَ لِكُــلِّ " :ربنـا بيقــول 

مَــنْ خَشِــيَ "يبعـد عــن المعاصــي لمــا حياتــه بقــت طــاهرة، لمــا جوارحــه بقـت طــاهرة مــا بــتعملش معاصــي وتعمــل طاعــات 

  .م الإنابة لما جوارحه نضفت قلبه نضفمقا ،33:ق "وَجَاءَ بقَِلْبٍ مُنِيبٍ "مقام الخشية  ،33:ق "الرَّحْمَنَ باِلْغيَْبِ 

  

بتقلــك عــايز قلبــك ينصــلح والمقامــات القلبيــة تيجــي اهــتم بتــديك خــط ســير لإصــلاح قلبــك، " ق"يبقــى كإنــه ســورة  

؛ علشــان كــدا وإذا نضــفت مــن بــرا هتنضــف مــن جــوا, بالطاعــة بتاعــت الجــوارح والبعــد عــن تلويــث الجــوارح بالمعصــية

وهــو الوضــوء والطهــارة مــن بــرا نصــف  صــحيح مســلم،" الإيمــانِ  شــطرُ  الطَّهــورُ ": يقــول -صــلى االله عليــه وســلم-النبــي 

يبقـى دا المقصـد , الدين طب والنصف التاني؟ الطهارة الداخلية القلب، يبقى الطهارة من بـرا تجيـب الطهـارة مـن جـوا

  .الثالث

  

  الاهتمام بالعبادة والعمل الصالح والاستمرار فيه: المقصد الرابع

نـَهُمَــا": بنــا بيقــوللمــا ر   ــمَوَاتِ وَالأَْرْضَ وَمَــا بَـيـْ ســبحانه –، التــدبر فــي الخلــق ولمــا ربنــا بيقــول 38:ق "وَلَقَــدْ خَلَقْنَــا السَّ

ــيجٍ ": -وتعــالى ــنْ كُــلِّ زَوْجٍ بهَِ ــا مِ ــا فِيهَ نَ ــا 8: 7ق  "تَـبْصِــرَةً وَذِكْــرَى* وَأنَْـبَتـْ ، إن التــدبر دا بينــور بصــيرة الإنســان ويخلين

  ،37:ق "إِنَّ فِي ذَلِكَ لَذكِْرَى"يبقى التدبر , ن ربنافاكري

رْ بـِالْقُرْآَنِ "يبقى قيام الليـل والصـلاة والـذكر  ،40:ق "وَمِنَ اللَّيْلِ فَسَبِّحْهُ "يبقى قرآن   يبقـى الـدعوة إلـى  ،45:ق "فـَذكَِّ

, الــذكر, الصــلاة, قيــام الليــل, ة إلــى اهللالــدعو , التــدبر, قــرآن: يبقــى إذًا الاهتمــام بالعمــل الصــالح والاســتمرار فيــه, االله

  .يبقى دا المقصد الرابع إنه يطلع شخصيات صالحة مُصلحة

  

  الاهتمام بتحقيق اليقين بالدار الآخرة: المقصد الخامس

ــادِ مِــنْ مَكَــانٍ قَريِــبٍ ":علشــان كــدا ربنــا بيقــول  ــادِ الْمُنَ ــوْمَ يُـنَ ــمْعَ وَهُــوَ أَوْ أَلْقَــ "، اســمع بقلبــك 41:ق "وَاسْــتَمِعْ يَـ ى السَّ

، شهيد يعني شوف بقلبـك معـاني القـرآن كإنـك شـايفة بعينـك الجنـة والنـار قـدام عينـك بـس بقلبـك مـن  37:ق "شَهِيدٌ 

، يبقـى المقصـد الخـامس الوصـول إلـى 8:ق "تَـبْصِرَةً وَذِكْـرَى"، كإنه واحد أعمى وفتح 8:ق "تَـبْصِرَةً "كترة التصديق و 

  .تصال بدار الآخرةاليقين بالدار الآخرة والا

  

  تحقيق الطموح الإيماني وهم الارتقاء في الدين: المقصد السادس

لازم يخــرج ملتــزمين عنــدهم طمــوح إيمــاني، علشــان كــدا زي مــا هناخــد فــي الشــرح التفصــيلي الســورة اتكلمــت عــن   

  :تلات سلالم

 "مَنَّـاعٍ للِْخَيْـرِ "ن هو ما بقش كافر مرة وحدة هـو الأول كـان ، لك24:ق "أَلْقِيَا فِي جَهَنَّمَ كُلَّ كَفَّارٍ عَنِيدٍ " :سلم الهبوط 

ســلم الهبــوط، الاكتشــاف المبكــر للانتكــاس قبــل مــا تحصــل , 25:ق "مُريِــبٍ "وبعــد كــدا بقــى  "مُعْتَــدٍ "وبعــد كــدا بقــى 

  .الكارثة

  

، 33: 32ق  "نَ باِلْغيَْــبِ وَجَــاءَ بقَِلْــبٍ مُنِيــبٍ مَــنْ خَشِــيَ الــرَّحْمَ * هَــذَا مَــا توُعَــدُونَ لِكُــلِّ أَوَّابٍ حَفِــيظٍ " :ســلم الصــعود 

, ســلم الارتقـــاء فـــي المقامــات الإيمانيـــة يبقـــى الســـورة بتــتكلم ازاي نرتقـــي كـــإن الســـورة بتقلــك إزاي نرتقـــي فـــي الـــدين

  والسورة كانت في الأول تتكلم عن الإنسان الصالح

رْ باِلْقُرْآَنِ "وبعد كدا     الإنسان المصلح، 45:ق "فَذكَِّ

  ".ق"يبقى دي المقاصد الستة لسورة  

  

  )ملخص الحلقة(الانفوجراف 

نبدا دلوقتي باذن االله إن شاء االله بعد ما اتكلمنا في هذه الحلقة فـي المعـاني نبـدأ نـتكلم فـي الانفـوجراف عشـان نبـدأ 

  نلم ذهننا في المعاني الكتيرة اللي اتكلمنا فيها

  

  "ق"الشرح التفصيلي لسورة بدأنا الليلة يا جماعة الجزء الأول في  

  "ق"واتكلمنا عن معنى حرف -    

  :إنه يفيد تلات فوائد 

  التحدي وعدم الانكسار النفسي أمام الباطل: الفائدة الأولى 

  الاستسلام لشرع االله، أنا بقرأ الحرف وأنا مش فاهمه بس بسلم لشرعك يارب: الفائدة الثانية 

  .أنا مش فاهم معناه إلا أنا واثق إنه له حكمة، أنا واثق في كل أحكام دينك يارب الثقة إنه حتى ولو: الفائدة الثالثة 

  ثلاثة أقسام من االله في السورة-

قُصُ الأَْرْضُ "، دا قسم والعظيم لا يقسم إلا بعظيم، والسورة فيها ثلاثة أقسام 1:ق" وَالْقُرْآَنِ الْمَجِيدِ " قـَدْ عَلِمْنـَا مَـا تَــنـْ

هُمْ وَعِنْدَنَ    ، وقلنا إن أُدام هذا القسم العظيم وهذا القرآن المجيد4:ق "ا كِتَابٌ حَفِيظٌ مِنـْ

  النبي تعامل مع قلوب حجر طب النبي لين القلوب الحجر دي ازاي؟ 

  :بتلات حاجات 

  .، الداعية هو اللي لازم ينزل للناس2:ق "جَاءَهُمْ ". 1

ــة تزلــ2:ق "مُّنــذِرٌ ". 2  كــان   -عليــه الصــلاة والســلام–زل قلــوب النــاس زي مــا النبــي ، الداعيــة لازم تكــون دعوتــه قوي

  .يرجف به المنبر وهو يخطب بالصحابة

هُمْ  ". 3   .، لازم يعيش الداعية آلام الناس وآمالهم2:ق "مِّنـْ

  

  رد فعل الكافرين

رد علـيهم بصـاعقة   -الىسـبحانه وتعـ-، برده ما فيش فايدة فربنا 2:ق "فَـقَالَ الْكَافِرُونَ هَذَا شَيْءٌ عَجِيبٌ "ومع ذلك  

ــدَناَ كِتَــابٌ حَفِــيظٌ " :كهربائيــة هُمْ وَعِنْ ــنـْ قُصُ الأَْرْضُ مِ ــنـْ ــا تَـ ــا مَ ــدْ عَلِمْنَ ، معنــى بيزلــزل القلــب، دا انــتم مفــيش ذرة 4:ق "قَ

  .تراب وحدة الأرض بتكلها من أجسادكم بعد الموت إلا وهي في كتاب عندي

  

  اضطراب حياة الإنسان بسبب بعده عن القرآن

بوُا بـِالْحَقِّ لَمَّـا جَـاءَهُمْ فَـهُـمْ فِـي أَمْـرٍ مَـريِجٍ "وأمام هذا المعنـى العظـيم   ، قلنـا إن كلمـة الحـق عكـس كلمـة 5:ق "بـَلْ كَـذَّ

وإن الإنسـان لمـا بعـد عـن المصـدر الثبـات والاسـتقرار المضـطرب غيـر مسـتقر  "مَـريِجٍ ", مريج، الحـق الثابـت المسـتقر

بقينـا فـي زمـن النـاس نصـها مـا , ، بقينـا فـي زمـن الاضـطربات النفسـيةالنـاس فـي أمـر مـريجفي الحياة وهو القرآن عاش 

  .فلما الإنسان بعد عن القرآن مصدر الاستقرار كل حياته بقت في هرج ومرج, بتنمش إلا على المهدئات النفسية

  

  آيات التدبر في الكون

بـص فوقـك، " أَفَـلـَمْ يَـنْظـُرُوا إِلـَى السَّـمَاءِ فَــوْقَـهُمْ "كـون يقول في آيات تتكلم عـن التـدبر فـي ال -سبحانه وتعالى-ربنا  

نَاهَا وَزيََّـنَّاهَا وَمَا لَهَا مِنْ فُـرُوجٍ "  ارفع راسك،   .6:ق "كَيْفَ بَـنـَيـْ

  :وقلنا إنه أي بناء يمر بتلات مراحل-          

نَاهَا" المتانة في البناء : المرحلة الأولى  : بعد الخرسانة والحديد المسلح، المرحلـة الثانيـة: لثانيةالمرحلة ا, "كَيْفَ بَـنـَيـْ

، 6:ق "وَمَـا لَهَـا مِـنْ فُــرُوجٍ "مهما مرت السـنين ميحصـلش فيـه شـروخ وتصـدعات : المرحلة الثالثة, تزين البناء وتجميله

وَالأَْرْضَ " ، وآيـات فــي الأرض6:ق " إِلـَى السَّــمَاءِ فَــوْقَـهُمْ "آيــات فـي السـماء : ، كـإن المعنـى7:ق "وَالأَْرْضَ مَـدَدْناَهَا"

  7:ق "مَدَدْناَهَا

  

  والتدبر في الكون دا ثمرته إيه يا رب؟ -        

الشاب الغير ملتزم لو عـايز فطرتـه تُجلـى التـدبر فـي الخلـق طريـق لإن : ، تبصرة8:ق "تَـبْصِرَةً وَذِكْرَى لِكُلِّ عَبْدٍ مُنِيبٍ "

به يتشحن بالإيمان كل فترة فمحتاج التدبر في الخلـق كـل فتـرة عشـان يفضـل ولما تلتزم بقى محتاج قل, الإنسان يلتزم

، لكل يعني مـافيش حـد هيقـف علـى بـاب ربنـا وربنـا مـش 8:ق "لِكُلِّ عَبْدٍ مُنِيبٍ "وربنا بيقول , القلب يتذكر جلال ربنا

  .هيوصل

  

  بعد الكلام عن الآيات المذهلة جي الكلام عن النعم الغامرة 

، قلنـا تخيـل إن السـماء مـش بتمطـر مـاء، لـو بتمطـر دنـانير ذهـب وكـل نقطـة مطـر 9:ق "مِنَ السَّمَاءِ مَاءً مُبَاركًَـاوَنَـزَّلْنَا "

بدينار ذهب أو سـبيكة ذهـب كنـا هنبهـر بعظمـة االله طيـب الأغلـى السـماء تمطـر ذهـب وتمـوت مـن العطـش ولا تمطـر 

نـَا "ماء وترتوي ويطلع نبـات الأرض بسـبب المطـر   "وَالنَّخْـلَ باَسِـقَاتٍ لَهَـا طلَْـعٌ نَضِـيدٌ * بـِهِ جَنَّـاتٍ وَحَـبَّ الْحَصِـيدِ فأَنَْـبَتـْ

  .10: 9ق 

  

  أنواع من الرزق 3-          

وَحَـبَّ ", بتبـتهج لمـا تشـوف الجنـات الجميلـة رزق الـروح، الجنـات 11:ق "رِزْقاً للِْعِبـَادِ ": قلنا إن في الآخرة ربنا قال 

رزق الـروح جـه فـي الأول : فربنا إدانـا ثلاثـة أنـواع مـن الـرزق رزق النفسدي  "وَالنَّخْلَ باَسِقَاتٍ " رزق الجسد "الْحَصِيدِ 

 "وَالنَّخْلَ باَسِقَاتٍ لَهَـا طلَْـعٌ نَضِـيدٌ "لإن احنا دايمًا مهتمين بأجسادنا ومش مهتمين بأرواحنا وجه في الآخر رزق النخل 

  .10:ق

  

   رزق النفس جه في النهاية ليه؟-      

لإن الإنسان معتقد إن الدين ضد نفسيته، ضد رغباته، ضد انطلاقـه، ضـد سـعادته، لا  كـإن ربنـا بيقولـه أنـا خلقـت كـل 

المخلوقــات بــس علشــان إنــت تبقــى ســعيد، علشــان إنــت تبقــى مبــتهج، اوعــى تفتكــر إن الشــرع ضــد نفســيتك وضــد 

  .رغباتك أبدًا

  

  خاتمة الحلقة

وصـلنا لنهايـة الحلقـة دي، احنـا أخـدنا حلقتـين كـاملتين فـي مقدمـة سـورة  -وتعـالى سـبحانه-يبقى يا جماعة باذن االله  

قبل ما ناخذ الشرح التفصـيلي للسـورة احنـا دلـوقتي فـي المقـدمات السـبعة للسـورة، خـذنا فيهـا ثلاثـة حلقـات " الطور"

  .والموضوع يستاهل واالله يا جماعة -سبحانه وتعالى-بفضل ومنة  االله 

  

بــإذن االله هنــدخل واحنــا بــإذن االله وحــده وبكرمــه االله واحنــا " ق" المــرة الجايــة الحلقــة الرابعــة لســورة يعنــي إن شــاء االله 

أقدر أقول لكم ابدؤا افتحـوا تفسـير، أقـدر أقـول لكـم ابعتـوا , -سبحانه وتعالى-عندنا تصور كبير جدًا عنها بإذن االله 

صـفحة الفايسـبوك، اللـي هيوصـلكم اسـمها دلـوقتي، ابعتـوا لي مدارسـاتكم للسـورة سـواء علـى قنـاة التيليجـرام أو علـى 

  مدارساتكم

الامتحــان يعنــي إن شــاء االله بــإذن االله القــاطرة القرآنيــة اللــي احنــا منطلقــين منهــا توصــلنا للفــردوس الأعلــى بــإذن االله،  

لتفريغــات اللــي قــرب يــا جماعــة، امتحــان صــرخات للغــافلين، امتحــان القــرآن غيرنــي فــي شــهر رجــب، ذاكــروا وتــابعوا ا

علشـان نكـون إيـد بايـد  -سـبحانه وتعـالى–بـإذن االله  بتنزل مع كل حلقـة علـى صـفحة الفايسـبوك وعلـى قنـاة التليجـرام

  .بسبب القرآن هذا الكتاب العظيم إن شاء االله -صلى االله عليه وسلم-ندخل على النبي 

  

  دعاء الخاتمة

ا وجلاء أحزاننا وذهاب همومنا، اللهم فقهنا في القرآن، نورْ قلوبنـا اللهم اجعل القرآن العظيم ربيع قلوبنا ونور صدورن

بالقرآن، أضيء صدورنا بالقرآن، قوي عزائمنا بالقرآن، أصلح عيوبنا بالقرآن، اللهم اجعلنا من أهل القـرآن الـذين هـم 

  .أهلك وخاصتك برحمتك يا أرحم الراحمين

  .ستغفرك وأتوب إليك وجزاكم االله خيرًاسبحانك اللهم وبحمدك، أشهد أن لا إله إلا أنت، أ

  

 تم بحمد االله

  :تفضلوا هنا قسم تفريغ الدروس شاهدوا الدرس للنشر على النت في

http://forums.way2allah.com/forumdisplay.php?f=36  

  


	 يبقى كإنه سورة "ق" بتديك خط سير لإصلاح قلبك، بتقلك عايز قلبك ينصلح والمقامات القلبية تيجي اهتم بالطاعة بتاعت الجوارح والبعد عن تلويث الجوارح بالمعصية, وإذا نضفت من برا هتنضف من جوا؛ علشان كدا النبي -صلى الله عليه وسلم- يقول: "الطَّهورُ شطرُ الإيمانِ" صحيح مسلم، وهو الوضوء والطهارة من برا نصف الدين طب والنصف التاني؟ الطهارة الداخلية القلب، يبقى الطهارة من برا تجيب الطهارة من جوا, يبقى دا المقصد الثالث.



